
Гуырдзыстоны закъон  
Микробанкты архайды тыххæй
(2026 азы 1-аг январы уавæрæй)

Сæр I. Иумæйаг уагæвæрдтæ  
Статья 1. Закъоны регулирады сферæ  
1. Ацы закъоны нысан у, Гуырдзыстоны архайæг микробанкты архайды барадон регуляци кæнын, сæ рæзтæн æнæниз уавæр саразын æмæ базары сæрибар конкуренци сифтонг кæнын.

2. Микробанк хæсджын у йæхи корпоративон номы æмæ бадзырдон ахастыты, «Амалиуæгдарты тых​хæй» Гуырдзыстоны закъонæй нысангонд нысаны йеддæмæ, спайда кæна термин «микро​банк».

3. Микробанкæн бар ис йæхи номæн спайда кæна термин «банк», ацы статьяйы 2-аг пункты нысангонд цауты йеддæмæ.  

Статья 2. Терминты æмбарынад  
1. Ацы закъоны нысæнттæн спайдагонд терминтæн ис ахæм нысаниуæг:

а) администратор – микробанкы цæстдарæг советы уæнг, директораты уæнг кæнæ/та æндæр гой​маг, кæцыйæн комкоммæ кæнæ æнæкомкоммæ ис микробанкы архайды пълан кæныны, уаг​дæттыны кæнæ/та контролы барлæвæрд æмæ бæрндзинад. Нысангонд гоймæгты позициты ном​хыгъды сфидар кæны микробанкы цæстдарæн совет; 

б) микробанк – юридикон гоймаг, кæцы арæзт æрцыд акционерон æхсæнады барадон формæйæ, кæцыйæн ис лицензи Гуырдзыстоны национ банкы рдыгæй æмæ æххæст кæны ацы закъонæй нысангонд банкон архайды;

в) микробанкимæ баст гоймаг – администратор, акционер, йемæ хæстæг бастдзинады уæвæг гой​маг, кæцы Гуырдзыстоны æмбæстагон Кодексмæ гæсгæ, I рæнхъы кæнæ II рæнхъы закъонæй бын​дар у, кæнæ йемæ хъуыддагон интерестæй баст гоймаг;

г) бенефициарон хицау – гоймаг, кæцы закъоны кæнæ бадзырды бындурыл райсы æхцайы кæнæ æндæр æфтиаг æмæ кæцы хæсджын нæу уыцы æфтиаг æндæр гоймагæн раттын, фæлæ кæд бене​фи​циарон хицау у юридикон гоймаг, кæцы арæзт æрцыд æнæамалиуæгон (æнæкоммерцион) нысанæн кæнæ хицау юридикон гоймагæн нæй нысаниуæгджын хай – уый къухдариуæгады органы уæнг;

д) иумæйагæй архайæг партнерты (акционерты) къорд – партнерты (акционерты) къорд, кæцытæн ис æнгомхæстæгон бастдзинад, партнертæ (акционертæ), кæцытæ баст сты кæрæдзиимæ, микро​бан​кы йеддæмæ, æндæр коммерцион интерестæй, партнертæ (акционертæ), кæцыты æхсæн ис микробанкы нысаниуæгджын хайы балхæныны тыххæй бæлвырд кæнæ сусæг бадзырд кæцы​фæн​ды формæйæ; 
е) микробанкы архайд – ацы закъоны 3-аг статьяйы нысангонд архайд;

ж) финансон институт – «Аргъджын гæххæттыты базары тыххæй» Гуырдзыстоны закъонæй бæрæг​гонд финансон институт;
з) дæлхайон кондад (дæлхайон организаци) – юридикон гоймаг кæнæ юридикон гоймаджы стату​сы нæуæвæг организацион формирад, кæцыйæн сæйраг кондад (дæлхайон организаци) контроль кæны;

и) сæйраг кондад (сæйраг организаци) – юридикон гоймаг, кæцыйæн ис иу кæнæ иуæй фылдæр дæл​хайон кондад (дæлхайон организацитæ);

к) контроль – комкоммæ кæнæ æнæкомкоммæ хицаудзинад куыстуаты хъæлæсгæнæг акциты/хайы 50 проценты кæнæ фылдæр кæнæ/та куыстуаты архайдæн разамынд дæттыны бар, кæцы лæвæрд цæуы куыстуатимæ, йæ уагæвæрдимæ кæнæ/та æндæр акционертимæ кæнæ партнертимæ бадзырдмæ гæсгæ, кæцы контролгæнæгæн дæтты фадат райсын пайда æмæ æндæвдад, се хсæн, экономикон бартæ снысан кæнын кæнæ ссæрибар кæнын администраторты фылдæр хай;

л) контролгæнæг гоймаг – контролы æххæстгæнæг гоймаг; 
м) æнгæс куыстуат – юридикон гоймаджы контролы тыххæй дæлбар куыстуат, афтæ-ма уый конт​ролгæнæг гоймæгтæ æмæ уыдон контролы тыххæй дæлбар куыстуæттæ;

н) гоймаг – физикон кæнæ юридикон гоймаг, афтæ-ма Гуырдзыстоны закъондæттынадæй нысан​гонд организацион формирдзинад, кæцы юридикон гоймаг нæу;

о) нысаниуæгджын хай – гоймаджы кæнæ иумæйагæй архайæг партнерты (акционерты) къорды комкоммæ кæнæ æнæкомкоммæ хицауиуæгады уæвæг микробанкы фидгæ капиталы кæнæ барлæ​вæрд капиталы кæнæ/та хъæлæсы бары уæвæг акциты 10 процентæй фылдæр хай кæнæ/та гоймаджы кæнæ иумæйагæй архайæг партнерты (акционерты) къорды рдыгæй микробанкыл нысани​уæгджын æндæвдады æххæст кæныны фадатдзинад кæнæ/та контролы, æнæкæсгæйæ капиталы кæнæ/та хъæлæсы бары уæвæг акциты хайы бæрцы;

п) нысаниуæгджын æндæвдад – куыстуаты финансон æмæ эксплуатацион политикæимæ баст уына​ф​фæты хайад райсыны бар, кæцы нæу ацы политикæйы контроль кæнæ иумæйагæй контроль;
р) æнæкомкоммæ хайадист (хицаудзинад) – юридикон гоймаджы капиталы хайы хицаудзинад æмбæлон æртыккаг гоймаджы фæрцы;

с) цæстдарæн капитал – капиталы хуыз, кæцы арæзт цæуы микробанкы архайд æххæст кæнынæн, æнхъæлмæкæсинаг кæнæ æнæнхъæлæджы финансон зиæнтты/базианы нейтрализаци кæнынæн æмæ æндæр æмæ æндæр хуызы рискты хъахъхъæнынæн;

т) акционерон капитал – микробанкы акционерты капитал, кæцы у микробанкы æнæхъæн активты æмæ æнæхъæн хæсты хсæн хицæндзинад;

у) барлæвæрд капитал – акционерон æхсæнады акционерты рдыгæй расидгæ æмæ йæ уагæвæрдæй нысангонд капитал;

ф) фидгæ капитал – барлæвæрд капиталы æхцайы фæрмæйæ баххæстгонд хай;

х) æввахс хæстæг – «Гуырдзыстоны национ банкы тыххæй» Гуырдзыстоны органон закъонæй бæрæггонд æввахс хæстæг.

2. Ацы закъоны спайдагонд æндæр терминтæн ис Гуырдзыстоны закъондæттынадæй бæрæггонд нысаниуæг.

Статья 3. Микробанкы архайд 
1. Микробанкы бизнес-модел бындуриуæг кæны амалиуæгон архайдæй (се хсæн, хъæууон хæдза​ра​дон архайдæй) æфтиаг райсæг гоймæгтæн кредиты дæттыныл. Сæрмагондæй, микробанкы кредитон портфелы æппынкъаддæр 70 проценты хъуамæ уа амалиуæгон нысанæй лæвæрд хæстæй кæнæ/та уыцы хæстæй, кæцыты бамбæрзыны равзæрæн дæр у амалиуæгон архайдæй райст æфтиаг. 

2. Ацы закъоны нысанæн амалиуæгон архайдæй райст æфтиаг хæсты бафидыны равзæрæныл ны​мад цæуы уыцы цауы, кæд уыцы æфтиаг хæсрайсæджы æмтгæй æфтиæгты 50 процентæй фылдæр у.

3. Микробанкæн бар ис æрмæстдæр ахæм банкон архайдтытæ æххæст кæнын:

а) кредитты, гарантиты, аккредитивты æмæ лизингы дæттын, факторингон операциты æххæст кæ​нын ацы закъонæй сфидаргонд лимиты фæлгæтты;  
б) процентон æмæ æнæпроцентон æркуырд æмæ æмгъуыдмæ депозитты æрбакæнын æрмæстдæр «Депозитты фæдзæхсты системæйы тыххæй» Гуырдзыстоны закъонæй бæрæггонд арæны фæл​гæтты æмæ арæнæй уæлдæр, цæугæ хыгъдты лæггæдтæ Гуырдзыстоны национ банкы рдыгæй сфидаргонд ликвидондзинады домæнтæм гæсгæ, æндæр фидинаг æхцайы фæрæзтæ æрбакæнын хицæн гоймæгтæй, уыцы нымæцы физикон гоймæгтæй (се хсæн, индивидуалон амалиуæгдарæй), ацы статьяйы 6-æм пунктмæ гæсгæ;

в) корреспондентон хыгъдты байгом кæнын æмæ лæггад кæнын;

г) æхцайæ æмæ æнææхцайæ æфтиæгты операцитæ æххæст кæнын æмæ æхцайы фæрæзтæ æмæ æм​быр​дгæнæн лæггæдтæ дæттын;

д) фиддон картæты мыхуыр кæнын æмæ сæ тираж организаци кæнын;

е) фиддон лæггæдтæ дæттын, фиддон системæйы эксплуатаци, æфтиаджы агенты функцитæ æх​хæст кæнын;

ж) æнæпроцентон банкон лæггæдтæ дæттын;

з) деривативты хатдзæг, аргъджын гæххæттытæ хи фæрæзтæй балхæнын æмæ уæй кæнын, уыцы цауы йеддæмæ, кæд нысангонд архайды реализацийæн хъæуы брокерон архайды лицензи;

и) фæсарæйнаг валютæ хи фæрæзтæй æмæ йæхи клиентты фæрæзтæй æлхæнын æмæ уæй кæнын;

к) зынаргъ дзаумæттæы æвæрын;

к) исбоны арендæйы дæттын æрмæстдæр ацы статьяйы нысангонд архайды æххæст кæныны ныса​нæн;

м) ацы статьяйы нысангонд алы архайдимæ баст æндæр лæггæдты дæттын;

н) «Гуырдзыстоны национ банкы тыххæй» Гуырдзыстоны органон закъонмæ гæсгæ виртуалон ак​тив​ты лæггæдтæ æндæр гоймаджы пайдайæн дæттын, сæрмагондæй, конвертацигæнæн виртуалон активы æмивыны (се хсæн, хæдлæггæдты киоскы фæрцы) национ кæнæ фæсарæйнаг валютæйæ æндæр виртуалон активмæ кæнæ финансон инструментмæ, алæвæрд кæнæ/та конвертацигæнæн виртуалон активы кæнæ уый пайдакæнынæн хъæугæ инструменты æвæрын, кæцы виртуалон активы ​​контролы фадат дæтты, æмæ нысангонд лæггæдты дæттынæн æнæмæнгхъæуæг æххуыс​гæнæг архайд.

4. Микробанк кредиттæ дæтты æрмæстдæр национ валютæйæ.

5. Микробанкæн ис бар, ацы статьяйы 3-аг пункты нысангонд архайдтытæй дарддæр ма, Гуыр​дзыс​тоны национ банкы разыдзинадæй æххæст кæна брокерон компанийæн барлæвæрд уæлæмхас архайдтытæ «Аргъджын гæххæттыты базары тыххæй» Гуырдзыстоны закъоны домæнтæм гæсгæ. Ацы пунктæй нысангонд разыдзинады раттыны æмæ æруромыны фæтк æмæ уавæртæ Гуырдзы​с​то​ны национ банк нормативон актæй сфидар кæны.

6. Микробанкы рдыгæй физикон гоймæгтæй (се хсæн, индивидуалон амалиуæгдарæй) æрбакæнгæ æхцайы фæрæзты цауы алы физикон гоймагæй (се хсæн, индивидуалон амалиуæгдарæй) æрбакæн​гæ æхцайы фæрæзты бæрц хъуамæ ма уа 100 000 (сæдæ мин) ларийæ къаддæр кæнæ йæ эквивалент фæсарæйнаг валютæйæ. Ацы арæнæвæрд нæ хауы аргъджын гæххæттыты æхсæнадон бавдыстмæ æмæ микробанкы акционер/бындурæвæрæгы рдыгæй микробанкы капиталæн кредиттæ дæттынмæ кæнæ йæ капиталмæ æвæрæнтæм. Фидинаг фæрæзты 100 000 (сæдæ мин) ларийæ фылдæры бæр​цæй гæнæн ис æрмæстдæр цæстдарæн капиталимæ æмбæрцадæй, æмбæлон лимитмæ гæсгæ, кæцы Гуырдзыстоны национ банкы нормативон актæй у бæрæггонд.

Сæр II. Микробанкы лицензирад  
Статья 4. Лицензион домæнтæ  
1. Гуырдзыстоны национ банк микробанкы архайды лицензийы дæтты Гуырдзыстоны закъондæт​ты​надæй сфидаргонд фæткæй регистрацигонд юридикон гоймагæн, кæцы ифтонг кæны ахæм домæнты:

а) уый бафидгæ капиталы бæрц æмбæлон у Гуырдзыстоны национ банкы снысангонд домæнтæн;

б) администратор ифтонг кæны ацы закъонæй æмæ администраторты æмбæлгæдзинады критериты фæ​дыл Гуырдзыстоны национ банкы барадон актæй бæрæггонд домæнты;  
в) нысаниуæгджын хайы хицау акционер ифтонг кæны ацы закъонæй æмæ Гуырдзыстоны национ банкы барадон актæй бæрæггонд домæнты;

г) уый къорды структурæ, хицауиуæгады структурæ, уагдæттыны структурæ æмæ операцион ар​хайд/алфæмблай у æргом, æххæст кæнынц æмбæлон корпоративон хицауиуæгады стандарттæ, ифтонг кæнынц эффективон индивидуалон кæнæ консолидацион цæстдарды фадат æмæ нæ хæссынц тас микробанкы кæнæ/та финансон секторы стабилондзинад æмæ æнæниз куыстæн. Кæд ацы пункты «б» æмæ «в» дæлпунктæй нысангонд иу кæнæ цалдæр физикон гоймаг кæнæ/та юридикон гоймаг æндæр бæстæйы юрисдикцийы дæлбар сты, уæд Гуырдзыстоны национ банк ацы дæлпунктæй бæрæггонд критерийы аргълæвæрды рæстæджы нымайы афтæ-ма эффектон цæстдарды æххæст кæныныл нысангонд бæстæйы закъондæттынады æмæ административон процедурæты æндæвдады; 

д) бизнес-пъланы адекватондзинад æмæ æххæстгæнæндзинады, афтæ-ма банкон секторы уый по​тен​циалон позицимæ гæсгæйæ уымæн уыдзæн æнæфæцудгæ архайыны фадат;  
е) уый сæйраг офис (микробанкы къухдариуæгадимæ баст уынаффæты фылдæр хай ист кæм цæуы, уыцы бынат) ис Гуырдзыстоны территорийыл æмæ банкон архайды æххæсткæнынæн цы фæзуат ахсы, уый ифтонг кæны Гуырдзыстоны национ банкы снысангонд домæнты.

2. Гуырдзыстоны национ банкы барадон актй бæлвырдгонд цæуы микробанкы лицензирады фæтк æмæ уавæртæ, се хсæн, уæлæмхас бавдисинаг информаци. 
Статья 5. Микробанкы архайды лицензийы райсынæн фыст курдиат бадæттын  
1. Микробанкы архайды лицензийы райсыны тыххæй ацы лицензийы райсæджы цæстдарæг сове​ты кæнæ акционерты рдыгæй барлæвæрд гоймаг Гуырдзыстоны национ банкмæ фыстæй курдиат бадæтдзæн. 

2. Микробанкы архайды лицензийы райсыны тыххæй бавдыст фыст курдиатимæ хъуамæ уа ацы лицензийы райсæджы тыххæй ахæм документаци æмæ информаци: 

а) бындурæвæрæг дæкументтæ;

б) коммерцион банкы æвдисæндар барлæвæрд капиталы æмæ фидгæ капиталы тыххæй, афтæ-ма информаци, кæцыйы ис бæрæггæнæнты барлæвæрд капиталы æмæ цæстдарæн капиталы исбонады æмæ равзæрды тыххæй. Фæсарæйнаг банкы/микробанкы филиал кæнæ дæлбар микробанк хъуамæ бавдиса информацийы æмбæлон банкы/микробанкы рдыгæй уымæн рахицæнгонд ресурсы бæрцы тыххæй;

в) Гуырдзыстоны национ банкы президенты барадон актæй сбæрæггонд минималон нормативон капиталы баххæст кæныны бæлвырдгæнæн банкы рафыст;

г) уый администраторты æмæ уагдæттæг органты (директораты æмæ цæстдарæг советы) ацы за​къо​нæй æмæ Гуырдзыстоны национ банкы барадон актæй бæрæггонд индивидуалон æмæ иумæйаг æмбæлондзинады домæнтæ æххæст кæныны тыххæй информаци;
д) «Лицензион æмæ барлæвæрдон фиддонты тыххæй» Гуырдзыстоны закъонæй  бæрæггонд лице​н​зион фиддоны бафидыны бæлвырдгæнæг документ (квитанци);  
е) микробанкы архайды лицензийы агурæг къорды структурæйы/хицаудзинады структурæйы тых​хæй информаци, афтæ-ма нысаниуæгджын хайы балхæды тыххæй Гуырдзыстоны национ банкы барадон актæй æмæ ацы статьяйы 3-аг пунктæй бæрæггонд информаци/документаци нысаниуæг​джын хайы хицау куыд акционеры, афтæ æхсæнон хицауы æмæ бенефициарон хицауы тых​хæй, фæлæ ахæм хицауы уæвыны цауы та – 20 ставддæр акционеры идентификацион информаци æмæ уыдон хицауиуæгады уæвæг хæйтты/акциты бæрцы æмæ типы тыххæй информаци;

ж) (ист у – 15.12.2023, №4018);

з) уый цæстдарæн советы, се хсæн, аудиты комитеты, æмæ директораты тыххæй информаци, ацы статьяйы 4-æм пунктмæ гæсгæ;

и) уый цæстдарæн советы рдыгæй сфидаргонд документаци, се хсæн, бизнес-пълан, ацы статьяйы 5-æм пунктмæ гæсгæ;

к) информаци ивгъуыд архайды тыххæй, Гуырдзыстоны национ банкы æмбæлон барадон актмæ гæсгæ;

л) фæсарæйнаг микробанкы филиал кæнæ дæлхай микробанкы лицензирады цауы – уæлæмхас информаци, ацы статьяйы 6-æм пунктмæ гæсгæ;

м) документаци, кæцы бæлвырд кæны æнæзмæлгæ мулкæй пайда кæныны кæнæ йæ хицæндзинады бар, кæцыйы уыдзæн микробанкы лицензийы агурæг кæнæ уый филиал; 

н) кæцыфæнды æндæр информаци, кæцыйы Гуырдзыстоны национ банк æмбæлонæй æрдомы кон​кретон цауы, цæмæй сбæрæг кæна микробанкы архайды лицензийы агурæг лицензион домæнты æххæст кæны æви нæ.

3. Микробанкы архайды лицензи райсыны тыххæй бавдыст информацийы хъуамæ уа информаци (бæрæггæнæнтæ) микробанкы архайды лицензийы агурæджы къорды структурæ/хицаудзинады структурæйы тыххæй, афтæ-ма нысаниуæгджын хайы хицау куыд акционеры, афтæ æхсæнон хицауы æмæ бенефициар хицауы тыххæй ахæм информаци/документаци:

а) физикон гоймаджы цауы:

а.а) æвдисæндар;

а.б) информаци æмбæстагдзинад æмæ цæрæнбынаты тыххæй;

а.в) деталон автобиографи;

а.г) Гуырдзыстоны территорийыл финансон институтты ныртæккæйы кæнæ ивгъуыды уæвæг хæйтты бæрцы æмæ æндæр бизнес интересты тыххæй информаци;

а.д) тæрхонгонды тыххæй æвдисæндар алы уыцы бæстæйы административон органæй, кæцыйы резидент уыд ацы гоймаг фæстаг 10 азы дæргъы;

а.е) информаци (бæрæггæнæнтæ) финансон уавæры, æфтиæгты равзæрды æмæ фæзынды тыххæй;

а.ж) æфтиæгты тыххæй фиддон деклараци;

б) юридикон гоймаджы цауы:

б.а) регистрацион документ;

б.б) аудиторы рдыгæй æввахс периоды (кварталы) финансон хыгъдлæвæрдтæ. Кæд юридикон гой​маг Гуырдзыстоны национ банкмæ бадæтдзæн курдиат йæ сырæзты фæстæ иуылæрæгмæ 6 мæй​мæ, ​​уæд уый хъуамæ бавдиса æрмæстдæр æнæаудитон цæугæ баланс æмæ æмбæлон фип​паинæгтæ;

б.в) юридикон гоймаг æмæ уый администраторты тугтæрхонон (уголовон) бæрндзинады/​тæр​хон​гон​ды тыххæй æвдисæндартæ алы уыцы бæстæйы административон органтæй, кæцыты резидент​тæ уыдысты уыцы гоймæгтæ фæстаг 10 азы дæргъы.

4. Микробанкы архайды лицензийы агурæджы цæстдарæн советы, се хсæн, аудиты комитеты æмæ директораты тыххæй информаци хъуамæ конд уа Гуырдзыстоны национ банкы барадон актæй бæрæггонд информацийæ.

5. Микробанкы архайды лицензийы агурæджы цæстдарæн советы рдыгæй сфидаргонд документа​ци хъуамæ уа:

а) директораты уæнгты организацион структурæ æмæ куысты нысаниуæг;

б) корпоративон уагдæттыны принциптæ;

в) кредитон, базарадон, операцион, æхцайы урс кæныны æмæ терроризмы финанскæнынады æмæ æндæр æмбæлон рискты уагдæттыны фæлгæттæ;

г) мидæгон капиталы æмбæлондзинады аргълæвæрды модель;

д) Гуырдзыстоны национ банкы рдыгæй снысангонд домæнтæм гæсгæ, бизнес-пъланы нысангонд бюджетон пъланмæ гæсгæ, капиталы адекватондзинады хыгъдлæвæрд;

е) хыгъдон политикæ;

ж) бизнес-пъланы. Уый хъуамæ æмбæлон уа спълангонд архайды æмæ дзы уа æппынкъаддæр ахæм информаци:

ж.а) бизнесы стратеги;

ж.б) бæстæйы макроэкономикон уавæры потенциалон æндæвдады тыххæй информаци бизнесы стратегийыл;

ж.в) нысангонд базарады нывæзт æмæ сæрмагонд конкурентон хъомысы аргълæвæрд;

ж.г) бюджетон пъланы æмæ финансон бæрæггæнæнты прогнозы, се хсæн, стрессон сценаритæм гæсгæ, иннæ 3 азмæ;

ж.д) рискы фактортæ, кæцытæ баст сты бизнес æмæ регуляцион нормæтимæ;

ж.е) райдиан этапыл æххæстгонд информацион технологиты минимумы æмæ уыдон иннæ операцион периодмæ æххæст кæныны пълан.

6. Фæсарæйнаг банкы/микробанкы филиалы кæнæ дæлбар микробанкы архайды лицензирады ца​уы уæлæмхас информаци хъуамæ уа:

а) финансон хыгъдлæвæрдтæ æмæ сæйраг банкы/микробанкы æфтиæгты æмæ зианты хыгъдлæ​вæрдтæ фæстаг 3 азы дæргъы;

б) сæйраг банкы/микробанкы цæстдарæн советы уынаффæ, Гуырдзыстоны национ банкмæ микро​бан​кы архайды лицензийы тыххæй фыст курдиат бадæттыны тыххæй;

в) сæйраг банкы/микробанкы цæстдарæн органы сбæлвырд кæнын Гуырдзыстоны филиалы/дæл​бар микробанкы байгом кæныны тыххæй.

7. Микробанк, афтæ-ма уый нысаниуæгджын хайы хицау куыд акционер, афтæ æхсæнон хицау æмæ бенефициарон хицау хæсджын сты Гуырдзыстоны национ банкы рдыгæй æрдомыны цауы бадæттой уымæн ацы статьяйы нысангонд æмбæлон сноггонд информаци.  
8. Микробанк хæсджын у Гуырдзыстоны национ банкæн развæлгъау фехъусын кæна структурæйы сконды кæцыфæнды ивддзинады тыххæй, кæцы гæнæн ис æмæ бæрæгæй бандава микробанкы акци​онерты кæнæ/та администраторты æмбæлондзинадыл, афтæ-ма микробанкы лицензион æн​дæр уавæрты/критериты æххæст кæныныл, Гуырдзыстоны национ банкы снысангонд процедур​æ​мæ гæсгæ.

9. Ацы статьяйы нысангонд документтæ хъуамæ лæвæрд æрцæуой сæ оригиналы кæнæ нотариа​л​он æгъдауæй фидаргонд экземплярты хуызы. Фæсарæйнаг бæстæйы лæвæрд документтæ дæр хъуа​мæ уой апостильонæй бæлвырдгонд кæнæ/та легализацигонд. Уымæй дарддæр ма хъуамæ бавдыст æрцæуа снысангонд документты гуырдзиаг æвзагмæ æмбæлонæй бæлвырдгонд тæлмац.

10. Æнæрезидент юридикон гоймагы цауы, кæд æмæ æмбæлон бæстæйы закъондæттынад тугтæр​хо​нон (уголовон) бæрндзинады тыххæй æвдисæндар раттыны нæ æххæст кæны, уæд уый бæлвыр​д​​гæнæг барлæвæрд уагдоны рдыгæй лæвæрд официалон документ хъуамæ æрцæуа лæвæрд Гуыр​дзыстоны национ банкмæ.

Гуырдзыстоны 2023 азы 15 декабры закъон №4018 – веб-фарс, 28.12.2023аз.
Статья 6. Микробанкы архайды лицензийы дæттыны тыххæй уынаффæ райсын  
1. Микробанкы архайды лицензийы раттыны фæдыл уынаффæ æрмæст Гуырдзыстоны национ банк райсдзæн.

2. Микробанкы архайды лицензи лæвæрд цæуы æбæрæг æмгъуыдæй. Уый æндæрæн раттын тобæгонд у.

3. Микробанкы архайды лицензийы раттыны фæдыл уынаффæйы райсты тыххæй, Гуырдзыстоны национ банк хъуамæ сбæрæг кæна бавдыст информаци/документаци Гуырдзыстоны закъондæт​тын​адæй снысангонд лицензион домæнты æххæст кæны æви нæ. Гуырдзыстоны национ банкæн ис бар микробанкы архайды лицензийы райсыны тыххæй бавдыст фыст курдиат райсты размæ ацы лицензийы агурæгимæ æмбæлон консультацитæ ауадза.

4. Микробанкы архайды лицензийы тыххæй фыст курдиат бадæттыны фæстæ 5 кусгæ боны æмгъ​уы​дмæ, Гуырдзыстоны национ банк хъуамæ сбæлвырд кæна бавдыст информаци/докумен​та​цийы формалон æмбæлондзинад ацы закъоны 4-æм æмæ 5-æм статьяты нысангонд æмæ Гуырдзыстоны национ банкы рдыгæй снысангонд домæнтæн. Кæд микробанкы архайды лицензийы агурæг Гуырдзы​стоны закъондæттынады банысангонд информаци/документаци æххæстæй нæ бавдис​дзæн, уæд Гуырдзыстоны национ банк куырдиатгæнæгæн хъуамæ сбæлвырд кæна цухдзинад æмæ йæ аиуварс кæнынæн иуылфылдæр 15 кусгæ боны æмгъуыд снысан кæна. Кæд цухдзинад аиуварс кæныны æмгъуыд фæцух уыдзæн, уæд Гуырдзыстоны национ банк куырдиатгæнæгæн лицензи раттыныл нæйы зæгъдзæн. Кæд лицензийы курдиатдæттæг бадæтта æххæст фыст курдиат, уæд Гуырдзыстоны национ банк йæ райсты тыххæй фыст бæлвырдгæнæн ратдзæн æмæ микробанкы архайды лицензийы раттыны фæдыл уынаффæйы райсты æмгъуыд снысан кæндзæн.

5. Гуырдзыстоны национ банк æххæст фыст курдиаты райсты бæлвырдгæнæны раттыны датæйæ 6 мæйы æмгъуыдмæ микробанкы архайды лицензийы райсты нысанæй лæвæрд информаци/доку​ме​н​тацимæ æркæсдзæн. Гуырдзыстоны национ банкæн ис бар, йæ барты фæлгæтты, æрдома кæцы​фæнды æндæр уæлæмхас информацийы/документацийы бавдыст, кæцы конкретон цауы æнæмæнг​хъæугæ у бындурæвæрд уынаффæйы райстæн, цæмæй сбæрæг кæна микробанкы архай​ды лицен​зийы агурæг лицензион домæнты æххæст кæны æви нæ. Уæлæмхас информацийы/​доку​ментацийы бадæттыны курдиаты цауы, ацы пункты нысангонд æмгъуыд урæд цæуы æмæ уæлæмхас инфор​маци​йы/документацийы бадæттыны æмгъуыд бæрæггонд цæуы (се хсæн, цалдæр хатт). Гуырдзыстоны национ банкы рдыгæй æрдомгæ информацийы/документацийы бавдыст лицензийы агурæджы рдыгæй æмгъуыды сног кæныны бындур уыдзæн, фæлæ уый снысангонд æмгъуыдмæ нæ бадæттыны цауы та – лицензийы раттыныл нæйы зæгъыны бындур уыдзæн. Гуырдзыстоны национ банк банысангонд информацийы/документацийы æркæсыны фæстиуæгæн цымыдисгæнæг гоймагæн фыстæй хъуамæ фехъусын кæна лицензийы раттыны тыххæй йæ разыдзинады, фæлæ кæд лицензийы агурæг нæ ифтонг кæны Гуырдзыстоны закъондæттынадæй снысангонд лицензион домæнты, уæд бæлвырдгонд нæйы.

6. Гуырдзыстоны национ банкы рдыгæй микробанкы архайды лицензийы раттыны тыххæй уынаффæйы райсыны иумæйаг æмгъуыд 12 мæйæ фылдæр ма хъуамæ уа.

7. Гуырдзыстоны национ банк барджын у ратта микробанкы архайды лицензи æмæ микробанкæн конкретон æмгъуыдмæ кæнæ æбæрæг æмгъуыдæй снысан кæна арæнæвæрдтæ бæрæг хуызы бар​лæ​вæрд архайды сæххæс кæнынæн.  
Статья 7. Администраторы æмбæлонады критеритæ  
1. Администратор хъуамæ æххæст кæна ахæм æмбæлондзинады критеритæ:

а) хорз репутаци, æууæнкдзинад æмæ намысджын ахаст хъуыддагмæ, кæцы, уыдон æхсæн, нысан кæны, цæмæй администратор ма хъуамæ уа тæрхонгонд уæззау кæнæ сæрмагонд уæззау фыдракæнды тыххæй, терроризмы финанскæныны кæнæ/та æнæзакъонон æфтиæгты легализацийы кæнæ æндæр экономикон фыдракæнды тыххæй;

б) æмбæлон зонынад, арæхстдзинад æмæ фæлтæрддзинад, кæцытæ хъæугæ сты микробанкы архайды æххæст кæнынæн;

в) тæрхоны хæдбардзинад – администраторæн хъуамæ уа арæхстдзинад, уынаффæ райса хæдбар æмæ объективон тæрхоны бындурыл, разамонæг органты æндæр уæнгты ист уынаффæтæн аргъ кæнын æмæ сæрæй аиуварс кæна интересты конфликт;  
г) сæрмагонд хæсты æмбæлонæй æххæст кæнынæн фаг рæстæг;

д) параллелонæй ахст позициты нымæц – администратор ма хъуамæ уа Гуырдзыстоны лицензир​гонд/​регистрацигонд æндæр микробанкы, коммерцион банкы, микрофинансон организацийы кæнæ/та æнæбанкон депозитон уагдоны – кредитон цæдисы администратор, уыцы цауты йеддæмæ, кæцыты уæлдæр ранымад субъект/субъекттæ дæлбар у/дæлбар сты уыцы микробанкы контролы кæнæ у/сты уыцы микробанкы контролгæнæг субъект/субъекттæ, кæцыйы уымæн ис администраторы позици ахст. Администратор ма хъуамæ уа 5-æй фылдæр куыстуаты цæстдарæг советы кæнæ/та директораты уæнг. Уымæй уæлдай ма, 1 æххæстгæнæг позици æмбæлон у 2 æнæ​æх​хæстгæнæг бынатимæ кæнæ уагъд цæуы 5 æнææххæстгæнæг позицийы ахсын. Ацы дæлпункты нысанæн æнæамалиуæгон (æнæкоммерцион) организациты ахст позицитæ нымад нæ цæуынц. Уыцы дæлпункты нысанæн 1 позицийыл нымад цæуы:

д.а) иу къорды мидæг ахст позицитæ. Ацы дæлпункты нысанæн къорд æвдисы микробанкы, йæ сæйраг куыстуаты æмæ йæ дæлбар куыстуаты/куыстуæтты; 
д.б) уыцы куыстуаты/куыстуæтты ахст позицитæ, кæцыйы/кæцыты нысаниуæгджын хайы хицау у микробанк.

2. Администраторы æмбæлондзинады фæдыл уынаффæ райсдзæн Гуырдзыстоны национ банк. Æмбæлондзинады критеритæ аргъ кæнгæйæ, хъуамæ æххæстгонд цæуа пропорционалондзинады принцип, кæцы нысан кæны ацы критериты микробанкы бæрцы, организацион структурæйы, рискы профилы æмæ вазыгджындзинадмæ гæсгæ аргъ кæнын. Пропорционалондзинады принци​пæй нæй пайда кæнæн, ахæм критеритæн аргъ кæнгæйæ, куыд хорз репутаци, æууæнкдзинад æмæ намысджын ахаст хъуыддагмæ. Пропорционалондзинады принцип бæрæг кæны аргълæвæрды интенсивондзинады æмвæзад, аргълæвæрды процедурæ æмæ бавдыст информацийы/​докумен​таци​йы мидис.

3. Администраторты æмбæлондзинадæн аргълæвæрд нысан кæны куыд сæ индивидуалон æмбæ​лон​​дзинады, афтæ микробанкы директораты æмæ цæстдарæг советы иумæйаг æмбæлондзинады аргълæвæрды.  
4. Администраторты æмбæлондзинадæн аргълæвæрды рæстæджы хъуамæ нымад æрцæуа алы​хуыз​​дзинады политикæ. Ацы политикæ бындуриуæг кæны æппынкъаддæр ахæм фактортыл: ахуырад, профессионалон фæлтæрддзинад, кар, æрд.

5. Микробанк хæсджын у администраторы снысан кæныны размæ Гуырдзыстоны национ банкæн бавдиса администраторты æмбæлондзинады критериты фæдыл Гуырдзыстоны национ банкы барадон актæй бæрæггонд информаци/документаци æмæ гоймаг администраторæй ма снысан кæна, цалынмæ Гуырдзыстоны национ банк администраторы æмбæлондзинады фæдыл уынаффæ нæ райса, фæлæ снысангонд гоймаджы нысангонд æмбæлондзинады критериты æнæххæст кæныны цауы йæ бынатæй ссæрибар кæна.

6. Гуырдзыстоны национ банкæн бар ис уæлæмхас цауты администраторы снысан кæнынæн уавæрон разыдзинад раттын, администратортæн æмбæлгæдзинады критериты фæдыл Гуырдзыс​тоны национ банкы барадон акты нысангонд информацийы/документацийы æххæст бавдыстæй æмæ информацийы/документацийы бадæттыны æмгъуыд иуылфылдæр 6 мæймæ снысан кæнын. Кæд информаци/документаци æххæстæй бавдыст нæ æрцæудзæн ацы æмгъуыдмæ, уæд админис​тра​торы снысан кæнынæн лæвæрд уавæрон разыдзинад автоматонæй ист æрцæудзæн Гуырдзыс​тоны национ банкы рдыгæй снысангонд æмгъуыды фæуды фæстæ.

7. Гуырдзыстоны национ банкæн ис барлæвæрд барадон актæй сбæлвырд кæна администраторы æмбæлондзинады критериты мидис, сбæлвырд кæна аргълæвæрды уагæвæрдтæ æмæ процедурæ, се хсæн, микробанкы къухдариуæггæнæг советы æмæ цæстдарæг советы иумæйаг æмбæлондзи​над​имæ баст фарстытæ æмæ бавдисинаг информаци/документаци.

Статья 8. Лицензирады процедурæты фæхуымæтæгдæры сæрмагонд цаутæ  
1. Фæсарæйнаг банкы дæлхай компанийы лицензирад гæнæн ис фæхуымæтæггонд фæткæй æххæст​гонд æрцæуа, кæд æмæ микробанкы архайды лицензийы агурæг у «Коммерцион банкты архайды тыххæй» Гуырдзыстоны  закъонæй нысангонд уыцы сæрмагондæй æууæнкджын банкы дæлхай компани, кæцыйæн ис бæрзонд æмвæзады зынгæдзинад, хорз репутаци, бæрзонд кредитон рейтинг, финансон секторы архайды бирæазон фæлтæрддзинад, стабилон финансон бæрæггæнæн​тæ æмæ æргомдзинады бæрзонд æмвæзад.  
2. Гуырдзыстоны национ банк æууæнкджын фæсарæйнаг банкæн Гуырдзыстоны базармæ бацæ​уын æнцондæр кæныны нысанæй ацы статьяйы фыццаг пункты нысангонд фæсарæйнаг банкы дæлхай компанийы индивидуалонæй сбæлвырд кæны микробанкы архайды лицензийы райсынæн бавдисинаг информацийы/документацийы номхыгъды.  
Статья 9. Микробанкы архайды лицензийы аивын  
Гуырдзыстоны национ банкæн бар ис, микробанкы архайды лицензи микробанкон архайды тых​хæй аива. Йæ аивыны аххосæгтæ гæнæн ис æмæ уой:

а) микробанкы фыст курдиат микробанкы архайды лицензийы аивыны  фæдыл;

б) микробанкы рдыгæй ацы закъоны 3-аг æмæ 26-æм статьяты домæнты хæлд;

в) микробанкы рдыгæй бавдыст мæнг кæнæ/та æнæраст информацийы/документацийы микроба​н​кы архайды лицензийы райсыны нысанæн;

г) микробанкы рдыгæй микробанкы архайды лицензийы райсыны бонæй 12 мæйы дæргъы ацы архайды нæсæххæст кæнын, фæлæ архайæг микробанкы цауы та – уый рдыгæй нысангонд архайды 6 мæйæ фылдæр рæстæгмæ æруромын;

д) Гуырдзыстоны национ банкы æнæ разыдзинадæй микробанкы архайды лицензийы райсты нысанæн микробанкы рдыгæй бавдыст бизнес-пъланæй æмæ бизнес-стратегийæ нысаниуæгонæй ахизын;

е) микробанкы æндæр микробанкимæ кæнæ коммерцион банкимæ баиу кæнын (сиу кæнын) кæнæ рахицæн кæнын;

ж) Гуырдзыстоны национ банкы рдыгæй сфидаргонд æхцайы фæрæзтæй арæзт цæстдарæн капи​талы минималон суммæйы æнæуæвынад, хæсты æххæст кæныны фæдыл микробанкы кредиторты æууæнкдзинады фесæфт кæнæ æууæнкджын активты æдасдзинады сифтонг кæныны æнæамал​дзинад;

з) микробанкы рискты уагдæттыны лæмæгъ модель, уый финансон уавæрæн тас хæссæг кæнæ æнæраст амалиуæгон практикæ, кæцы гæнæн ис микробанкы депозитартæн кæнæ/та финансон секторы стабилондзинадæн æрхæсса нысаниуæгджын зиан кæнæ тасдзинад;   
и) микробанкы уæвæг кæнæ æнхъæлмæкæсинаг нысаниуæгджын финансон зындзинæдтæ, кæцытæ гæнæн ис æмæ æвдыст цæуой ныллæг æфтиаг æмæ цæстдарæн æмвæзады хæлдæй кæнæ æндæр хуызы;

к) микробанкы уæвæг кæнæ æнхъæлмæкæсинаг фидыны æнæхъомысад;

л) микробанкы къорды/хицаудзинады структурæйы вазыгджындзинад кæнæ/та æнæирддзинад кæнæ ацы структурæйы ахæм ивынад, кæцы къуылымпы кæны эффективон цæстдарды æххæст кæныны, тас æвзæрын кæны финансон секторы стабилондзинадæн æмæ æнæниз куыстæн;

м) тæрхондоны уынаффæ микробанкæн микробанкы архайды бары байсыны фæдыл;

н) администраторы, нысаниуæгджын хайы хицауы Гуырдзыстоны закъондæттынадæй бæрæггонд æмбæлондзинады критериимæ/критеритимæ æнæмбæлонад;  
н) рæстæгмæ администрацийы режимы æнæнтыстæй фæуын; 

п) фæсарæйнаг банкы/микробанкы филиалы сæйраг уагдонæн сæйраг уагдоны бынат бæстæйы банкы/микробанкы архайды лицензийы байсын кæнæ ахæм цау, кæд, Гуырдзыстоны национ банкы аргълæвæрдмæ гæсгæ, фæсарæйнаг банк/микробанк нæ æххæст кæны фæсарæйнаг банкы/микробанкы филиалы тыххæй сфидаргонд домæнты, æмæ, ацы бæстæйы нæ райдайы кæнæ æмбæлон æмгъуыдмæ нæ райдайдзæн æнæфидынхъомысады кæнæ банкроты процессы кондад, уæд банысангонд бæстæйы æнæфидынхъомысады кæнæ банкроты процессы райдыд Гуырдзыс​тоны финансон стабилондзинады ифтонгадæн фаг нæ уыдзæн кæнæ нысангонд бæстæйы æнæ​фидынхъомысады кæнæ банкроты кондады процессы Гуырдзыстоны уæвæг фæсарæйнаг банкы/​микробанкы филиалы кредиторты интересты æмбарадон хъахъхъæнынад нæ уыдзæн ифтонггонд.

Статья 10. Микробанкы архайды лицензийы аивыны тыххæй уынаффæйы рапарахат кæнын æмæ уый фæстиуджытæ   
1. Микробанкы архайды лицензийы аивыны тыххæй уынаффæ публикацигонд æрцæудзæн «Гуы​рдзы​стоны закондæттæн Мацнейы» æмæ Гуырдзыстоны национ банкы официалон веб-фарсыл. Ацы уынаффæ йæ тыхы бацæуы Гуырдзыстоны национ банкы официалон веб-фарсыл рапарахаты бонæй, кæнæ уыцы уынаффæйы банысангонд æндæр датæйæ.

2. Микробанкы архайды лицензийы аивынæй уайтагъд æнæмæнгхъæугæ у Гуырдзыстоны национ банкы рдыгæй микробанкы лицензийы хицау юридикон гоймаджы ликвидацийы процессы райдайын, ацы закъоны 18-æм статьяйы нысангонд цауты йеддæмæ.  
3. Микробанкы архайды лицензийы аивыны бонæй юридикон гоймагæн тобæгонд цæуы ацы лицензийæ бæрæггонд алы архайды  æххæст кæнын. Юридикон гоймаг микробанкы архайды лицен​зийы аивыны бонæй хæрзцыбыр æмгъуыдмæ хъуамæ сæххæст кæна Гуырдзыстоны закъон​дæттынады банысангонд алы хæс. Ацы хæсты сæххæст кæныны агъоммæ юридикон гоймаг лицензиргонд микробанкы æнгæс æххæст кæны микробанкты тыххæй Гуырдзыстоны закъон​дæттынады домæнты 
4. Микробанкы æнæфидынхъомдзинады æмæ банкроты фæдыл уынаффæ исы æрмæстдæр Гуыр​дзыс​тоны национ банк йæхи сфидаргонд фæткæй.  
Сæр III. Нысаниуæгджын хайы балхæд
Статья 11. Информацийы/документацийы бавдисыны æмæ хъусын кæныны хæс  
1. Адæймаг кæнæ иумæйаг архайæг партнерты (акционерты) къорд (дарддæр – курдиатдæттæг), кæцы фæнд кæны комкоммæ кæнæ æнæкомкоммæ балхæна микробанкы уыцы суммæйы хай, кæцыйы балхæныны фæстиуæгæн микробанкы капиталы уый комкоммæ/æнæкомкоммæ хайадист 10, 20, 30 кæнæ 50 процентæй фæфылдæр уыдзæн, кæнæ/та кæцы микробанкыл нысаниуæгджын æндæвдад кæнæконтролы райсдзæн, æнæкæсгæйæ  капиталы кæнæ/та хъæлæсы бары уæвæг акциты хайы бæрцы, хæсджын у Гуырдзыстоны национ банкмæ йæхæдæг кæнæ минæвары кæнæ микробанкы æххуысæй бавдиса нысаниуæгджын хайы балхæды фæдыл Гуырдзыстоны национ банкы барадон актæй бæрæггонд информаци/документаци. Иумæйаг архайæг партнерты (акционерты) къорды цауы нысаниуæгджын хайы балхæды/ивды сбæлвырд кæнынæн нымад цæуы ацы исбонады уæвæг хæйтты æмтгæйон акциты бæрц.  
2. Куырдиатдæттæг æнæ развæлгъау фæндæй нысаниуæгджын хай куы балхæна, уæд хæсджын у æвæстиатæй, нысангонд факты базонынæй уайтагъд хъуамæ бавдиса Гуырдзыстоны национ банкæн æмбæлон информацийы/документацийы. Цалынмæ Гуырдзыстоны национ банк нысани​уæг​джын хайы хицауы æмбæлондзинады фæдыл уынаффæ нæ райсдзæн, уæдмæ куырдиатдæттæг нæ спайда кæндзæн хъæлæс кæныны барæй æмæ æндæр барлæвæрдтæй, кæцытæ баст сты нысаниуæгджын хайы хицæуттимæ. Куырдиатдæттæг æнæ развæлгъау фæндæй нысаниуæгджын хайы балхæныны цауы уый хæсджын у информацийы/документацийы бавдисын, æнæкæсгæ уымæ, пълан кæны æви нæ уый уыцы бæрцы хайы æндæр искæмæн раттын, кæцыйы фæстиуæгæн уый къухы уæвæг хай арæнон бæрцмæ раздæхдзæн.  
3. Нысаниуæгджын хайы балхæды фæдыл уынаффæйы райсты тыххæй, Гуырдзыстоны национ банк хъуамæ сбæрæг кæна бавдыст информацийы/документацийы Гуырдзыстоны закъондæт​тынады домæнты æххæст кæны æви нæ æмæ нысан кæны ахæм æмбæлондзинады критеритæ:

а) курдиатдæттæджы репутаци, кæцыйы сконды ис йæ æууæнкдзинад æмæ æмбæлон компетенци;

б) куырдиатдæттæджы рдыгæй администраторæй сæвзæрст гоймаджы (кæд куырдиатдæттæгæн ис администраторы сæвзарыны барлæвæрд) ацы закъоны æмæ администраторты æмбæлонады крите​риты тыххæй Гуырдзыстоны национ банкы барадон актæй бæрæггонд домæнты æмбæлгæдзинады;   
в) курдиатдæттæджы финансон фидардзинады;

г) микробанкы пруденциалон цæстдарæн домæнтæ æххæст кæнын, курдиатдæттæгæй хай балхæды фæстæ;

д) курдиатдæттæгтмæ/операциимæ (транзакциимæ) баст æхцайы урс кæныны æмæ терроризмы финанс кæныны рискты нæуæвыны.  
4. Гоймагæн тобæгонд цæуы, уа нысаниуæгджын хайы хицау акционер, кæд уый тæрхонгонд у уæззау кæнæ сæрмагонд уæззау фыдракæнды тыххæй, терроризмы финанскæныны кæнæ/та æнæ​за​къонон æфтиæгты легализацийы тыххæй кæнæ  æндæр экономикон фыдракæнды тыххæй.

5. Гуырдзыстоны национ банк курдиатдæттæгы æмбæлондзинады аргълæвæрды рæстæджы къух​дариуæг кæны пропорционалондзинады принципæй, кæцы нысан кæны аргълæвæрды крите​риты микробанкы асы, организацион структурæйы, рискы профилы æмæ вазыгджын​дзинады, хайы бæрцы, хайы балхæды хуызы (физикон гоймаг, юридикон гоймаг, микробанкы комкоммæ/​æнæ​комкоммæ хицау/æлхæнæг), хайы балхæды нысан æмæ микробанкыл гæнæнуæвæг æндæвда​д​мæ гæсгæ аргълæвæрды. Пропорционалондзинады принципмæ гæсгæ бæрæггонд цæуы аргълæвæрды интенсивондзинады æмвæзад, аргълæвæрды процедурæ æмæ бавдыст информа​цийы/​докумен​тацийы мидис. Пропорционалондзинады принцип нæ хауы курдиатдæттæджы æууæнкдзинады аргълæвæрдмæ йæ репутацийы аргълæвæрды фæлгæтты.

6. Гуырдзыстоны национ банкæн информацийы/документацийы бадæттыны хæс снысангонд цæуы нысаниуæгджын хайы куыд комкоммæ, афтæ æнæкомкоммæ æлхæнæгæн. Уагъд цæуы Гуырдзыс​тоны национ банкы разыдзинадæй бенефициарон хицауы рдыгæй информацийы/документацийы астæуккаг хицауы номæй бавдисын.

7. Кæд Гуырдзыстоны национ банк нымайы, цæмæй уынаффæ райсынæн æнæмæнгхъæугæ у уæлæмхас информацийы/документацийы бавдисын, уæд уымæн ис бар, йæ компетенцийы фæлгæ​тты, ацы закъоны æмæ нысаниуæгджын хайы балхæды фæдыл Гуырдзыстоны национ банкы барадон актæй бæрæггонд информацийы/документацийы йеддæмæ, æрдома  кæцыфæнды æндæр информацийы/документацийы (се хсæн, конфиденциалондзинады) бавдисын.

8. Микробанкы комкоммæ/æнæкомкоммæ хицау, кæцы фæнд кæны комкоммæ кæнæ æнæ​ком​коммæ ауæй кæна микробанкы уыцы бæрцы хай, кæцыйы ауæйы фæстиуæгæн микробанкы капиталы йæ хай 10, 20, 30 кæнæ 50 процентæй къаддæр уыдзæн, хæсджын у уый тыххæй развæлгъау фехъусын кæна Гуырдзыстоны национ банкæн. Ацы хъусинаг хъуамæ æвдиса нысан​гонд операцийы  операцийы (транзакцийы) тыххæй максималон деталон информацийы.   
9. Микробанк хæсджын у æвæстиатæй фехъусын кæна Гуырдзыстоны национ банкæн нысаниуæг​джын хайы хицауы æмбæлондзинады критеритæ æххæст кæныны кæцыфæнды ивддзинæдты тыххæй, се хсæн, хайы хицæуттимæ баст кæцыфæнды ивддзинæдты тыххæй, кæцы уымæн у зындгонд.

10. Гуырдзыстоны национ банкæн барлæвæрд ис барадон актæй сбæлвырд кæна нысаниуæгджын хайы хицауы æмбæлондзинады критериты мидис, аргълæвæрды фæтк æмæ процедурæ, нысан​и​у​æ​г​джын хайы бæрц сбæлвырд кæнынимæ баст фарстытæ æмæ бавдисинаг информаци/до​кументаци.

Статья 12. Курдиатдæттæджы æмбæлонады аргълæвæрд  
1. Куырдиатдæттæджы рдыгæй информацийы/документацийы бавдыст датæйæ 5 кусгæ боны ми​дæг, Гуырдзыстоны национ банк хъуамæ сбæлвырд кæна бавдыст информацийы/документацийы формалон æмбæлондзинад ацы закъоны æмæ Гуырдзыстоны национ банкы барадон акты нысан​гонд домæнтæн. Кæд куырдиатдæттæг Гуырдзыстоны закъондæттынады банысангонд информац​и/документаци æххæстæй нæ бавдисдзæн, уæд Гуырдзыстоны национ банк куырдиатдæттæгæн сбæлвырд кæндзæн цухдзинад æмæ йæ аиуварс кæнынæн иуылфылдæр 15 кусгæ боны æмгъуыд снысан кæндзæн. Цухдзинад аиуварс кæнынæн снысангонд æмгъуыд куы ахæлиу уа, уæд Гуырд​зыстоны национ банк куырдиатдæттæгæй нысаниуæгджын хай балхæныныл нæйы зæгъ​дзæн. Кæд куырдиатдæттæг æххæст информацийы/документацийы бавдисдзæн, уæд Гуырдзыстоны национ банк йæ райсты тыххæй фыст бæлвырдгæнæн ратдзæн æмæ æмбæлон уынаффæйы райсты æмгъуыд банысан кæндзæн.

2. Гуырдзыстоны национ банк бавдыст информацийы/документацийы равзардзæн æххæст инфо​р​мацийы/документацийы райсты тыххæй фыст бæлвырдгæнæны лæвæрдæй 60 кусгæ боны æмгъуыдмæ. Йæ равзæрсты рæстæджы Гуырдзыстоны национ банкæн ис бар, йæ барлæвæрды фæлгæтты фыстæй æрдома кæцыфæнды æндæр, уæлæмхас информацийы/документацийы бавдыст, кæцы æнæмæнгхъæугæ у конкретон цауы бындурæвæрд уынаффæ райсынæн. Уымæн афтæ-ма бар ис, нысангонд информаци сбæлвырд кæнын кæнæ йæ комкоммæ курдиатдæттæгимæ сбæлвырд кæна. Уæлæмхас информацийы/документацийы тыххæй курдиат райсæн ис æххæст информацийы/документацийы райсты тыххæй фыст бæлвырдгæнæны лæвæрдæй иуылæрæгмæ 50-æм кусгæ бонмæ. Уыцы цауы информацийы/документацийы æркасты æмгъуыд урæд æрцæудзæн уæлæмхас информацийы/документацийы бавдыстмæ иуылфылдæр 20 кусгæ бонмæ, фæлæ кæд куырдиатдæттæг æнæрезидент гоймаг у  уæд та – иуылфылдæр 30 кусгæ бонмæ, кæцыйы тыххæй дæр куырдиатдæттæгæн хъуамæ фехъусын кæной. Гуырдзыстоны национ банкы æрдомгæ информацийы/документацийы бавдыст куырдиатдæттæгæй у æмгъуыды сног кæныны бындур, æмæ уый нæ бавдисын нысангонд æмгъуыдмæ у нысаниуæгджын хай райсыныл нæйы зæгъыны бындур. Гуырдзыстоны национ банкæн бар ис, ногæй æркура уæлæмхас информацийы/​доку​мен​та​цийы бавдыст кæнæ информацийы сбæлвырд кæнын. Уыцы цауы, информацийы/документацийы æркасты æмгъуыд нал æрцæудзæн урæд.  
3. Гуырдзыстоны национ банк, куырдиатдæттæджы бавдыст информацийы/документацийы æркас​ты фæстæ, куырдиатдæттæгæн ратдзæн разыдзинад æмбæлон операцийы реализацийæн, æмæ кæд куырдиатдæттæг нæ æххæст кæны ацы закъоны æмæ Гуырдзыстоны национ банкы барадон акты нысангонд æмбæлондзинады домæнтæ кæнæ нæ бавдыста Гуырдзыстоны æрдомгæ информаци/документаци, уæд Гуырдзыстоны национ банкæн ратдзæн нæйы зæгъыны аххосаг. Гуырдзыстоны национ банкæн бар ис, Гуырдзыстоны органон закъоны «Гуырдзыстоны национ банкы фæдыл» 48-æм статьяйы 4-æм пункты нысангонд цауты куырдиатдæттæгæн снысангонд операцийы реализацийыл нæйы зæгъын.  
4. Куырдиатдæттæгæн хъуамæ фехъусын кæной разыдзинады кæнæ нæйы зæгъыны тыххæй нысаниуæгджын хай райсыны операци æххæст кæнынæн 2 кусгæ боны æмгъуыдмæ йæ бæзгæдзинады аргълæвæрды фæуды фæстæ, иумæйаг аргълæвæрды æмгъуыд нæ халгæйæ.

5. Гуырдзыстоны национ банк куырдиатдæттæгæн æххæст информацийы/документацийы райсты фыст бæлвырдгæнæны раттыны фæстæ 60 кусгæ боны æмгъуыдмæ куырдиатдæттæгæн дзуапп куы нæ ратта, уæд автоматонæй нысан кæны разыдзинад æмбæлон операцийы реализацийæн. Æнæмæнгхъæугæ цауы, Гуырдзыстоны национ банкæн барлæвæрд цæуы нысаниуæгджын хайы райсты фæдыл уынаффæйы райсты æмгъуыд 90 кусгæ бонмæ адарддæр кæна, кæцыйы фæдыл куырдиатдæттæгæн хъуамæ фехъусын кæной ацы пункты нысангонд æмгъуыды фæудмæ.

6. Кæд куырдиатдæттæг нæ бавдиса информацийы/документацийы Гуырдзыстоны национ банкæн кæнæ Гуырдзыстоны национ банкæй бæлвырдгонд нæйы райстмæ æнæкæсгæйæ хайы балхæныны цауы Гуырдзыстоны национ банкæн бар ис æмбæлон гоймагæн æркрома хъæлæсы бар кæнæ/та æрдома уый исбонады уæвæг хайы 10 проценты онг фæкъаддæр кæнын/ нысаниуæгджын æндæвдады/контролы аивын, афтæ-ма æрдома микробанкы ацы гоймаджы рдыгæй хайы балхæды фæстиуæгæн райсгæ хъæлæсы бары кæнæ/та æндæр барлæвæрдты спайда кæныны фæстиуджыты аивын.  
Статья 13. Гуырдзыстоны национ банкæн периодгай бавдисинаг информаци  
1. Микробанк йæ къухы уæвæг бæрæггæнæнтыл бындурæвæрдæй Гуырдзыстоны национ банкмæ æрвылазон хыгъдлæвæрдимæ иумæ бавдисдзæн нысаниуæгджын хайы хицауы фæдыл информаци æмæ банысан кæндзæн, бæлвырд кæны æви нæ ацы информацийы растдзинад.

2. Нысаниуæгджын хайы хицау хæсджын у æрвылаз апрелы мæйы Гуырдзыстоны национ банкмæ бадæтта сноггонд информаци фæивгæ уавæрты тыххæй кæнæ сбæлвырд кæна, цæмæй уавæртæ нæ фæивтой.

3. Гуырдзыстоны национ банкы æрдомгæ информацийы нысаниуæгджын хайы хицæуттæ куы нæ бадæттой, уæд Гуырдзыстоны закъондæттынадæй нысангонд бæрндзинады расайдзæн. 

4. Микробанк хæсджын у уа йæм æххæст информаци микробанкы алы бенефициарон хицауы тыххæй, кæцыйæн комкоммæ кæнæ æнæкомкоммæ ис йæ хайы 10 процентæй фылдæр (хайы бæрцы амындæй), ацы информаци (афтæ-ма бенефициарон хицауимæ баст нысаниуæгджын ивддзинæдты тыххæй дæр) ратта Гуырдзыстоны национ банкæн æмæ йæ æргомæй рапарахат кæна йæ афæдзон хыгъдлæвæрды. Гуырдзыстоны национ банк сбæлвырд кæндзæн ацы информацийы лæвæрды æмæ публикацийы фæтк, кæцы æхсæнадæмон финансон хыгъдлæвæрды стандарттыл æмæ сеппæтæй хуыздæр æппæтдунеон практикæйыл бындурæвæрд уыдзæн.

5. Ацы статьяйы 4-æм пунктæй бæрæггонд хæс нæ хауы уыцы бенефициарон хицаумæ, кæцыйы ном æмæ мыггаг сбæлвырд кæнын микробанкæн йæ бон нæу, уый тыххæй æмæ уый пайдайæн номиналон хицаудзинад размæцыд бæстæты æвæрдгонд æмæ нысангонд бæстæты æмбæлон барты уæвæг клирингон организацитæ кæнæ æхсæнадæмон депозитартæ æххæст кæнынц.

Статья 14. Нысаниуæгджын хайы хицауы рдыгæй информацийы/документацийы бавдысты курдиат æмæ цæстдарæн мадзæлттæ  
1. Бындурон дызæрдыгдзинады цауы, Гуырдзыстоны национ банкæн бар ис микробанкæй æрдома сноггонд кæнæ бæлвырдгæнæг информацийы/документацийы бавдисын нысаниуæгджын хайы хицауы тыххæй.

2. Кæд ацы статьяйы фыццаг пунктæй нысангонд цауы нысаниуæгджын хайы хицау нæ бавдис​дзæн æмбæлон информацийы/документацийы кæнæ, Гуырдзыстоны национ банкы аргълæвæрдæй, нысаниуæгджын хайы хицау нал ифтонг кæны æмбæлондзинады критеритæ, уæд Гуырдзыстоны национ банкæн ис бар:

а) æрлæууын кæна уымæн хъæлæс кæныны бар æмæ æрдома уый исбонады уæвæг хайы 60 боны æмгъуыдмæ 10 проценты онг фæкъаддæр кæнын;

б) æгæрон æмгъуыдæй æрлæууын кæна уымæн хъæлæс кæныны бар.  
3. Гоймагæн ис бар,  микробанкы хайы балхæныныл нæйы зæгъыны, хъæлæс кæныны бары æрурæды кæнæ/та уый исбонады уæвæг хайы 10 проценты онг фæкъаддæр кæныны æрдомыны тыххæй Гуырдзыстоны национ банкы уынаффæ тæрхондонмæ бахъаст кæна.
4. Хъæлæс кæныны бар æрурæды тыххæй тæрхондоны уынаффæйы уæвыны цауы гоймагæн бар ис, спайда кæна æрмæстдæр хайы 10 проценты æмбæлон хъæлæс кæныны барæй.  
Сæр IV. Исбонады бартæ æмæ хицауиуæгад  
 Статья 15. Домæнтæ микробанкы капиталы æмæ резервты тыххæй  
1. Гуырдзыстоны национ банк периодгай сбæлвырд кæндзæн микробанкты минималон резервон домæнтæ, сæ сыххæсты фæтк, фидгæ капитал æмæ регуляцион капиталы минималон суммæтæ æмæ сæ сырæзты фæтк.

2. Микробанкæн нæй бар фидгæ капитал фæкъаддæр кæнын, Гуырдзыстоны национ банкы развæл​гъау фыст разыдзинад æнæ райсгæйæ æмæ йæ уагæвæрдмæ æмбæлон ивæндзинæдтæ бахæсгæйæ расидгæ капиталы æмæ фидгæ капиталы ивды фæдыл. 
Статья 16. Микробанкы инвестицитæ  
Микробанкæн бар ис:

а) сæххæст кæна инвестици (се хсæн, сараза кæнæ балхæна дæлбар кондад) ахæм юридикон гой​маг, кæцы у финансон институт кæнæ йæ архайд баст у микробанкы архайдимæ кæнæ микробанкы социалон проекттимæ. Ацы дæлпунктæй нысангонд алы куыстуаты хай микробанкы акционерон капиталы 20 процентæй фылдæр ма хъуамæ уа, фæлæ инвестициты иумæйаг аргъ та – микробанкы акционерон капиталы 30 процентæй. Гуырдзыстоны национ банкæн бар ис микробанк иуылфылдæр 1 азы æмгъуыдæй ссæрибар кæна ацы дæлпунктæй бæрæггонд процентон арæнты хъахъхъæдæй; 

б) уый рдыгæй лæвæрд кредиты суммæйы бафидынæн райса куыстуаты хай. Уый фæдыл микробанк æвæстиатæй хъуамæ фехъусын кæна Гуырдзыстоны национ банкæн, афтæ-ма хъуамæ фехъусын кæна снысангонд куыстуаты архайды тыххæй. Кæд æмæ куыстуаты архайд, кæцыйы хай микробанк райста, ацы статьяйы «а» дæлпункты нысангонд архайд нæу, уæд микробанк хъуамæ 6 мæйы æмгъуыдмæ райса мадзæлттæ нысангонд хай ауæй кæныны тыххæй. Гуырдзыстоны национ банкæй разыдзинад райсыны цауы, микробанкæн бар ис ауæй кæна акци иуылæрæгмæ 1 азмæ. Сæрмагонд цауты Гуырдзыстоны национ банкæн ис барлæвæрд ацы æмгъуыд адарддæр кæна, кæцы æмтгæй райсгæйæ 2 азæй фылдæр нæ уыдзæн. Кæд æмæ æлхæд хайы бæрц дæтты микробанкæн куыстуаты контроль кæныны æмæ йæ архайдæн разамынд дæттыны бар, уæд микробанкы рдыгæй хайы балхæды рæстæгæй уый æндæр гоймагæн раттыны онг, куыстуатæн нæй бар ног, уæлæмхас архайды райдайын æнæ Гуырдзыстоны национ банкы разыдзинадæй.

Статья 17. Домæнтæ микробанкы дæлхай кондады тыххæй, кæцы Гуырдзыстоны арæнты æддейæ æххæст кæны «Æхцайы урс кæныны æмæ терроризмы финанс кæныны превенцийы æххуысы тыххæй» Гуырдзыстоны закъонæй бæрæггонд дзуапдæттæг гоймæгтæн Гуырдзыстоны закъондæттынадæй нысангонд архайды 
1. Микробанк Гуырдзыстоны арæнты æддейæ «Æхцайы урс кæныны æмæ терроризмы финанс​кæныны превенцийы æххуысы тыххæй» Гуырдзыстоны закъонæй бæрæггонд дзуапдæттæг гоймæгтæн Гуырдзыстоны закъондæттынадæй нысангонд архайды æххæст кæнынæн дæлхай кондады сарæзтæй кæнæ балхæдæй 14 боны æмгъуыдмæ Гуырдзыстоны национ банкмæ хъуамæ бавдиса микробанкы уынаффæ уый фæдыл, цæмæй æхцайы урс кæныны æмæ терроризмы финанскæныны ныхмæ тохы æмæ финансон архайдты специалон къорды (FATF) (дарддæр – FATF) рекомендациты æххæст кæнынæн микробанкы дæлхай кондад функционирады райдыдæй уайтагъд сарæзта мидæгон контролы системæ.  
2. Кæд дæлхай кондады бынат фæсарæйнаг бæстæйы закъондæттынадæй (закъæтты æмæ закъоны​дæлбар нормативон акттæй) нысангонд нæу дæлхай кондады рдыгæй FATF-ы рекомендациты нæ æххæст кæны кæнæ ацы бæстæйы æхцайы урс кæныны æмæ террористон финанскæныны ныхмæ тох æххæст нæ цæуы æмæ FATF-ы рекомендацитæ æппындæр нæ æххæстгонд цæуынц кæнæ та фаг нæ æххæстгонд цæуынц:

а) микробанк хъуамæ йæхимæ райса фыстæй хæс, цæмæй уый сифтонг кæндзæн дæлхай кондады рдыгæй æхцайы урс кæныны æмæ террористты финансирдзинады ныхмæ тохы фæдыл закъон​дæттынадæй нысангонд мадзæлтты сæххæст кæнын микробанкы тыххæй Гуырдзыстоны уæвæг домæнты æмæ FATF-ы рекомендацитæм гæсгæ; 

б) микробанк ифтонг кæны Гуырдзыстоны национ банкы информацийæ, цæмæй дæлхай кондад кæй нæ æххæст кæны Гуырдзыстоны закъондæттынадæй снысангонд мадзæлттæ æхцайы урс кæнын æмæ террористты финансирдзинады ныхмæ тохы фæдыл, уый тыххæй æмæ уымæн тобæгонд у кæнæ арæнæвæрд у уыцы фæсарæйнаг бæстæйы закъондæттынадæй, кæцыйы дæлбар ис.

Статья 18. Микробанкы коммерцион банкмæ раивын  
1. Микробанкæн бар ис фæива архайды темæ æмæ фехъусын кæна Гуырдзыстоны национ банкæн Гуырдзыстоны закъондæттынадæй сфидаргонд фæткæй банкон архайды лицензийы райсыны тыххæй. 
2. Гуырдзыстоны национ банкы рдыгæй банкон архайды лицензийы раттыны тыххæй уынаффæйы райсыны агъоммæ микробанк иудадзыгæй æххæст кæны барлæвæрд архайды æмæ уымæ хауы ацы закъоны домæнтæ.

3. Гуырдзыстоны национ банк банкон архайды лицензийы дæттыны тыххæй уынаффæимæ иумæ райсы скъуыддзаг микробанкы архайды лицензийы аивды тыххæй. Микробанкы архайды лицен​зийы аивынæй уайтагъд уый баривæг свæййы æмбæлон коммерцион банк. 
4. Банкон архайды лицензийы дæттыныл нæйы зæгъыны райсты цауы микробанк йæ архайд адар​д​дæр кæндзæн ацы закъоны нысангонд фæткмæ гæсгæ.

Статья 19. Микробанкы дих кæнын кæнæ микробанкты сиу кæнын  
1. Микробанкы дих кæнын (адих кæнын кæнæ рахицæн кæнын) кæнæ микробанкты баиу кæнын (сиу кæнын кæнæ баиу кæнын) гæнæн ис æрмæстдæр Гуырдзыстоны национ банкы фыст разыдзинады райсты фæстæ. Æнæруадзгæ у микробанкы ахæм дих кæнын кæнæ микробанкты сиу кæнын, кæцы ацы закъоны 16-æм статьяйæн нæу æмбæлгæ.

2. Гуырдзыстоны национ банк «Конкуренцийы тыххæй» Гуырдзыстоны законæй æмæ Гуырдзыс​тоны национ банкы рдыгæй сфидаргонд фæткæй равзардзæн микробанкты баиу кæныны конкурентон уавæримæ æмбæлондзинады.

Статья 20. Микробанкы корпоративон хицауиуæгад 
1. Микробанкæн хъуамæ уа уагæвæрд. Микробанкы уагæвæрд хъуамæ æххæст кæна Гуырдзыс​тоны закъондæттынад. Гуырдзыстоны национ банкæн æвæстиатæй фыстæй хъуамæ фехъусын кæной микробанкы уагæвæрдмæ цыфæнды ивæндзинæдтæ бахæссыны тыххæй.

2. Микробанкæн уагдæттынад æххæст цæуы уый фæткæвæрды æмæ æндæр мидæгон организацион фæтктæм гæсгæ. Ацы фæтктæ хъуамæ бæлвырд кæной организацион структурæйы, рискты уаг​дæттыны фæлгæты, бæрндзинæдты æмæ формализацигонд æмæ Гуырдзыстоны национ банкæн иудадзыгæй къухыфтгæ хъуамæ уой.

3. Микробанкæн уагдæттæг органтæ арæзт цæуынц æмæ уыцы органтæ кусынц «Амалиуæгдарты тыххæй» Гуырдзыстоны закъонмæ гæсгæ, ацы закъоны домæнтæ хынцгæйæ. Микробанкы уæлдæр разамонæг орган у акционерты иумæйаг æмбырд, кæцы архайы Гуырдзыстоны закъондæттынадмæ æмæ микробанкы фæткæвæрдмæ гæсгæ. Уый сæвзары микробанкы цæстдарæн совет. Акционерты иумæйаг æмбырды ауадзыны фæдыл информаци (йæ ауадзыны бынат, датæ, рæстæг, боны фæтк æмæ æндæр бæрæггæнæнтæ амонгæйæ) Гуырдзыстоны национ банкæн Гуырдзыстоны закъондæт​тынадæй снысангонд æмгъуыдмæ хъуамæ лæвæрд æрцæуа, цæмæй акционертæ æмбырды хайад райсой.

4. Гуырдзыстоны национ банкæн ис барлæвæрд барадон актæй сбæлвырд кæна уæлæмхас домæн​тæ микробанкы корпоративон хицауиуæгады тыххæй.

Статья 21. Микробанкы цæстдарæг совет 
1. Микробанкы цæстдарæн совет ифтонг кæны микробанкы архайдмæ цæстдард. Арæзт æрцæу​дзæн 3 æмæ иуылфылдæр 21 уæнгæй. Микробанкы цæстдарæг советы сырæзты æмæ йæ сконды сбæлвырд кæныны фæтк Гуырдзыстоны национ банкы президенты бардзырдæй фидаргонд цæуы.

2. Цæстдарæн советы уæнг ма хъуамæ æххæст кæна æххæстгæнæн функциты.

3. Цæстдарæн советы уæнг сæвзары акционерты иумæйаг æмбырд 4 азы æмгъуыдмæ. Уый ногæй сæвзæрст уыдзæн æнæарæн.

4. Акционерты иумæйаг æмбырд бæлвырд кæны  цæстдарæн советы уæнгæн фидаргонд мызды дæттыны фарстæйы Гуырдзыстоны национ банкы президенты бардзырдмæ гæсгæ.  цæстдарæн советы уæнгæн бар ис æрмæст фиксирон мызды райсын.
5. Цæстдарæн советы уæнгæй нæй гæнæн æвзæрст æрцæуа æмæ акционерты иумæйаг æмбырды уынаффæмæ гæсгæ цæстдарæн советы уæнгæй хъуамæ сæрибаргонд æрцæуа гоймаг, кæцы нæ ифтонг кæны ацы закъоны 7-æм статьяйы æмæ администраторты æмбæлондзинады критериты  тыххæй Гуырдзыстоны национ банкы барадон актæй бæрæггонд администраторты æмбæлгæдзи​нады домæнты.  
6. Цæстдарæн советы уæнг хъуамæ æххæст кæна микробанкы хъуыддæгтæ æнæзивæгæй, хъуамæ йæ цæст дара микробанкмæ, куыд намысджын æмæ талæнджын гоймаг æмæ хъуамæ архайа микробанкы стабилондзинады интерестæм гæсгæ. Цæстдарæн советы уæнгтæ иумæйагæй æмæ хицæнтæй дзуапп дæттынц микробанкы раз, аххосмæ гæсгæ цы зиан æрцæуа, уый тыххæй. Цæстдарæн советы уæнг ссæрибар вæййы бæрндзинадæй, кæд æмæ йæ архайдтытæй æххæст кæны акционерты иумæйаг æмбырды уынаффæ, æрмæст уыцы цаутæй дарддæр, кæд æмæ уый æнцондæр кодта иумæйаг æмбырды уынаффæйы райст æнæраст информаци дæтгæйæ, кæнæ зыдта, уыцы уынаффæйы райст зиан кæй æрхæсдзæн, фæлæ нæ фехъусын кодта æмбырды уыцы уынаффæйы тыххæй кæнæ йæ райстæй раздæр.

7. Цæстдарæн советы уæнгы уынаффæ хъуамæ уа микробанкы интерестæм гæсгæ. Цæстдарæн советы уæнгтæ хъуамæ хъуыддагмæ æркæсой æмбæлон æмæ хæдбарæй. Уыдон хъуамæ сифтонг кæной микробанкы компетентон директорты сæвзарын æмæ бахъахъхъæнын, афтæ-ма микробан​кы архайды стратегийы сбæлвырд кæнын.

8. Цæстдарæн совет, йæ уæнгтæн нæй барлæвæрд, акционерты иумæйаг æмбырды разыдзинады æдде сæххæст кæна йæ барты æндæрæн делегирад.  

Статья 22. Микробанкы директорат  
1. Микробанкы къухдариуæгад æмæ йæ минæварад бабар кæнынц микробанкы директортæн. Уыдон хъуамæ дзуапп дæттой микробанкы хъуыддæгты разамындæн æмæ йæ функцитæ æххæст кæнынæн. Микробанкы директорат хъуамæ конд уа æппынкъаддæр 3 директорæй, кæцыты снысан кæндзæн цæстдарæн совет иуылфылдæр 4 азы æмгъуыдмæ. Уыдон ногæй снысан кæнын уыдзæн æнæарæн.

2. Микробанкы директораты структурæйы хъуамæ уа генералон директор, кæцыйы снысан кæны цæстдарæн совет.

3. Микробанкы директораты уæнгæй нæй гæнæн снысан кæной æмæ цæстдарæн советы уынаф​фæ​йæ  директораты уæнгдзинадæй хъуамæ ссæрибар уа гоймаг, кæцы нæ ифтонг кæны ацы закъоны 7-æм статьяйы æмæ администраторты æмбæлондзинады критериты тыххæй Гуырдзыстоны национ банкы барадон актæй бæрæггонд администраторты æмбæлондзинады домæнты.

4. Микробанкы директораты уæнг микробанкы хъуыддæгтæ намысджынæй хъуамæ æххæст кæна, æнæзивæгæй, хъуамæ æххæст кæна микробанкы, куыд талæнджын адæймаг ахæм уавæрты, æмæ архайа микробанкы стабилондзинады интерестæм гæсгæ. Директораты советы уæнгтæ иумæйагæй æмæ хицæнтæй дзуапп дæттынц микробанкы раз, ацы хæсты æххæст кæныны аххосæй цы зиан æрцæуа, уый тыххæй. Директор ссæрибар вæййы бæрндзинадæй, кæд æмæ уый архайы акционерты иумæйаг æмбырды уынаффæмæ гæсгæ, æрмæст уыцы цауты йеддæмæ, кæд æмæ уый æнцонвадат кодта иумæйаг æмбырды уынаффæйы райст æнæраст информаци дæтгæйæ, кæнæ зыдта, уыцы уынаффæйы райст зиан кæй æрхæсдзæн, фæлæ уыцы факты тыххæй иумæйаг æмбырдæн нæ фехъусын кодта уынаффæ райсыны размæ кæнæ йæ сæххæст кæныны размæ.

5. Микробанкы директоратæн ис бар, конкретон цауы цæстдарæн советы развæлгъау фыст разы​дзи​нады бындурыл сæххæст кæна йæ барлæвæрды (микробанкы къухдариуæгады æмæ разамын​димæ баст сæйраг барлæвæрды йеддæмæ) æндæр гоймагæн æххæстæй кæнæ хайгай делегирад.  
Статья 23. Аудиты комитет 
1. Микробанкы цæстдарæн советы уынаффæмæ гæсгæ, цæстдарæн советы уæнгтæй арæзт цæуы аудиты комитет. Аудиты комитеты уæнгты фылдæр хай сты цæстдарæн советы хæдбар уæнгтæ.

2. Микробанкы цæстдарæн советы уæнг нымад цæуы хæдбарыл, кæд æмæ уый нæ хаты микро​бан​кы кæнæ æндæр искæцы фарсы æндæвдад, кæцы гæнæн ис къуылымпы кæна архайды рæстæджы объективон æмæ хæдбар уынаффæтæ хæссынæн. Микробанкы цæстдарæг советы хæдбар уæнг сбæлвырд кæныны уæлæмхас критеритæ бæлвырд цæуынц Гуырдзыстоны национ банкы президе​нты бардзырдæй.

3. Аудиты комитеты æппынкъаддæр 2 уæнгæн, се хсæн, аудиты комитеты сæрдарæн, хъуамæ уа финансон хыгъдлæвæрдты анализ кæныны арæхстдзинад кæнæ фæлтæрддзинад кæнæ финансон ахуырад.

4. Аудиты комитет микробанкы цæстдарæн советæн рæстæгæй-рæстæгмæ дæтты хыгъдлæвæрд йæ архайды тыххæй. 
5. Аудиты комитеты сæйраг функцитæ сты: мидæгон контролы фарстаты тыххæй микробанкы ахастыты æмæ финансон хыгъдлæвæрды политикæйы сбæрæг кæнын, финансон хыгъдлæвæрды процессы мониторинг, мидæгон аудиты æмæ микробанкы аудиторты куыстæн æххуыс кæнын. Аудиты комитеты функцитæ æмæ бæрндзинад уæлæмхас Гуырдзыстоны национ банкы барадон актæй бæрæггонд цæуы.
Статья 24. Банкон сусæгдзинад 

1. Никæмæн нæй бар, бауадза искæй конфиденциалон информацимæ,  раргом кæна æмæ рапарахат кæна ахæм информаци кæнæ дзы спайда кæна йæхи пайдайæн. Конфиденциалон информаци гæнæн ис лæвæрд æрцæуа æрмæстдæр Гуырдзыстоны национ банкæн æмæ «Гуырдзыстоны национ банкы тыххæй» Гуырдзыстоны органон закъонæй нысангонд Гуырдзыстоны национ банкимæ уæвæг  дауты æвзарæг къамисæн сæ компетенцийы фæлгæтты.

2. Кæцыфæнды бадзырды (се хсæн, бадзырды саразыны бафæлвæрды цауы), сæххæстгонд фидыны операцийы, хыгъды, хыгъдæй æххæстгонд операцийы æмæ хыгъды балансы тыххæй гæнæн ис лæвæрд æрцæуа информаци æмбæлон бадзырды хайадисæг фарсæн, фидыны операцийы æххæст кæнгæйæ – фидæг гоймагæн кæнæ/та райсæг гоймагæн, æмбæлон хыгъды хицауæн æмæ сæ минæвæрттæн, Гуырдзыстоны закъондæттынадæй нысангонд цауты – Гуырдзыстоны финансон мониторингы куыстуатæн æмæ уыцы гоймæгтæн кæцытæ барлæвæрд сты сæххæст кæной «Æххæстгæнæн кондадты тыххæй» Гуырдзыстоны закъоны банысангонд æххæстгæны дæлбар акттæ, сæ æххæстгæнæны процессы, «Персоналон бæрæггæнæнты хъахъхъæды тыххæй» Гуырдзыстоны закъонæй нысангонд басгæрсты æххæст кæныны рæстæджы – Персоналон бæрæггæнæнты хъахъхъæды куыстуатæн, Гуырдзыстоны администра​тивон процессуалон Кодексы нысангонд тæрхондоны уынаффæйы бындурыл – æхсæнадон барады юридикон гоймæн – Гуырдзыстоны коммуникациты национ къамисæн, Гуырдзыстоны административон процессуалон Кодексы нысангонд тæрхондоны уынаффæйы, «Америкæйы Иугонд Штатты хицауады æмæ Гуырдзыстоны хицауады хсæн æхсæнадæмон фиддон хæсты æххæст кæнын фæхуыздæр кæныны æмæ фæсарæйнаг хыгъды фиддон æмбæлонады акты (FATCA) сæххæст кæныны нысанæй» бадзырды, «Фиддон фарстæты административон æмæххуысы тыххæй» 1988 азы 25 январы Конвенцийы фæлгæтты «Финансон хыгъдты тыххæй информацийы автоматикон ивды тыххæй» компетентон бæрнадты бирæвæрсыг бадзырды (CRS MCAA) кæнæ Гуырдзыстоны æмæ æмбæлон юрисдикцийы хсæн финансон хыгъдты фæдыл информацийы автоматикон ивды тыххæй æмбæлон бадзырды бындурыл – фиддон органæн, «Депозитты фæдзæхстады системæйы тыххæй» Гуырдзыстоны закъонæй нысангонд цауы – æхсæнадон барады юридикон гоймагæн – депозитты фæдзæхстады агентадæн. Ацы информаци гæнæн ис æмæ лæвæрд æрцæуа афтæ-ма тæрхондоны æмбæлон уынаффæйы бындурыл дæр.

 [2. Кæцыфæнды бадзырды (се хсæн, бадзырды саразыны бафæлвæрды цауы), сæххæстгонд фидыны операцийы, хыгъды, хыгъдæй æххæстгонд операцийы æмæ хыгъды балансы тыххæй гæнæн ис лæвæрд æрцæуа информаци æмбæлон бадзырды хайадисæг фарсæн, фидыны операцийы æххæст кæнгæйæ – фидæг гоймагæн кæнæ/та райсæг гоймагæн, æмбæлон хыгъды хицауæн æмæ сæ минæвæрттæн, Гуырдзыстоны закъондæттынадæй нысангонд цауты – Гуырдзыстоны финансон мониторингы куыстуатæн æмæ уыцы гоймæгтæн кæцытæ барлæвæрд сты сæххæст кæной «Æххæстгæнæн кондадты тыххæй» Гуырдзыстоны закъоны банысангонд æххæстгæны дæлбар акттæ, сæ æххæстгæнæны процессы, «Персоналон бæрæггæнæнты хъахъхъæды тыххæй» Гуырдзыстоны закъонæй нысангонд басгæрсты æххæст кæныны рæстæджы – Персоналон бæрæггæнæнты хъахъхъæды куыстуатæн, Гуырдзыстоны администра​тивон процессуалон Кодексы нысангонд тæрхондоны уынаффæйы бындурыл – æхсæнадон барады юридикон гоймæн – Гуырдзыстоны коммуникациты национ къамисæн, Гуырдзыстоны административон процессуалон Кодексы нысангонд тæрхондоны уынаффæйы, «Америкæйы Иугонд Штатты хицауады æмæ Гуырдзыстоны хицауады хсæн æхсæнадæмон фиддон хæсты æххæст кæнын фæхуыздæр кæныны æмæ фæсарæйнаг хыгъды фиддон æмбæлонады акты (FATCA) сæххæст кæныны нысанæй» бадзырды, «Фиддон фарстæты административон æмæххуысы тыххæй» 1988 азы 25 январы Конвенцийы фæлгæтты «Финансон хыгъдты тыххæй информацийы автоматикон ивды тыххæй» компетентон бæрнадты бирæвæрсыг бадзырды (CRS MCAA) кæнæ Гуырдзыстоны æмæ æмбæлон юрисдикцийы хсæн финансон хыгъдты фæдыл информацийы автоматикон ивды тыххæй æмбæлон бадзырды бындурыл – фиддон органæн, «Депозитты фæдзæхстады системæйы тыххæй» Гуырдзыстоны закъонæй нысангонд цауы – æхсæнадон барады юридикон гоймагæн – депозитты фæдзæхстады агентадæн. Ацы информаци гæнæн ис æмæ лæвæрд æрцæуа афтæ-ма тæрхондоны æмбæлон уынаффæйы бындурыл дæр. (Архайын райдайæд 2026 азы 2-аг мартъийæ)] 
3. Фиддон органæн бар ис ацы статьяйы 2-аг пункты нысангонд информаци раттын «Америкæйы Иугонд Штатты хицауады æмæ Гуырдзыстоны хицауады хсæн æхсæнадæмон фиддон хæсты æххæст кæнын фæхуыздæр кæныны æмæ фæсарæйнаг хыгъды фиддон æмбæладоны акты (FATCA) æххæст кæныны нысанæй» бадзырдæй бæрæггонд Америкæйы Иугонд Щтатты компетентон органæн. 
4. Фиддон органæн бар ис ацы статьяйы 2-аг пункты лæвæрд информаци раттын уыцы юрисдикциты компетентон органтæн, кæцытимæ ис бирæвæрсыг бадзырд финансон хыгъды информацийы автоматикон ивды тыххæй (CRS MCAA) «Фиддон фарстæты административон æмæххуысы тыххæй» 1988 азы 25 январы Конвенцийы фæлгæтты кæнæ Гуырдзыстоны æмæ æмбæлон юрисдикцийы хсæн финансон хыгъды фæдыл информацийы автоматикон ивды тыххæй æмбæлон бадзырд.
5. Ацы статьяйы 2-аг пункты нысангонд арæнæвæрд нæ хауы микробанкы къордмæ æмæ микробанкты хсæн информацийы æхцайы урс кæныны æмæ террористон финансирдзинады превенцийы æххæст кæныны фæдыл Гуырдзыстоны закъондæттынадæй бæрæггонд нысæнттæн баивдмæ.

Гуырдзыстоны 2025 азы 12 июны закъон №669 – веб-фарс, 13.06.2025аз.
Гуырдзыстоны 2025 азы 17 декабры закъон №1304 – веб-фарс, 23.12.2025аз.
Сæр V. Операцион домæнтæ 
Статья 25. Микробанкы архайды иумæйаг принциптæ  
1. Микробанкы къухдариуæгад æмæ йæ операцион архайд æххæст цæуы Гуырдзыстоны закъон​дæт​тынадмæ гæсгæ, йæ бындурæвæрд административон æмæ хыгъдон процедурæтæм гæсгæ, мик​робанкы архайды лицензимæ баст уавæртæ æмæ арæнæвæрдтæм гæсгæ, афтæ-ма Гуырдзыстоны национ банкы уынаффæтæ, уагæвæрдтæ æмæ инструкцитæм гæсгæ дæр. Æнæ​мæ​н​г​​хъæугæ у рапарахат кæнын Гуырдзыстоны национ банкы уыцы фæтк, уагæвæрд æмæ инструк​цитæ, кæцытæ хауынц иуæй фылдæр микробанкмæ. Уыдон архайын райдайынц рапарахаты датæйæ кæнæ ацы уагæвæрдты, нормативты æмæ инструкциты нысангонд æмбæлон датæйæ.

2. Микробанк æмæ клиенты хсæн ахастыты уавæртæ микробанкы рдыгæй лæггæдтæ дæттыны тыххæй бæрæггонд цæуынц æмбæлон бадзырдæй. Æхца æрвысты бадзырдæй нысангонд æмгъуы​ды фехалыны цауы микробанк хæсджын у клиентæн бафида бафæстиатгонд суммæйы иуыл​къаддæр 0,5 проценты алы æмгъуыды аивгъуыд банкон боны тыххæй.

3. Микробанкæн бар ис сараза æмæ Гуырдзыстоны национ банкмæ сбæлвырд кæнынæн бавдиса лæггæдты æххæст кæныны рæстæджы электронон къухфыстæй спайда кæныны тыххæй æдасдзи​на​ды политикæ, кæцыйы бындурыл лæггæдты æххæст кæныны рæстæджы микробанкæй спайда​гонд электронон къухфыстæн ис ахæм юридикон тых, куыд материалон документыл персоналон къухфыстæн. Ахæм электронон къухфыстæй бæлвырдгонд электронон документæй гæнæн ис спайда кæной алы уыцы цауы, кæцыты Гуырдзыстоны закъондæттынад домы материалон документ.

4. Гуырдзыстоны национ банкæн ацы статьяйы 3-аг пункты нысангонд æдасдзинады политикæйы бавдыст нæу æнæмæнгхъæугæ, æрмæстдæр уæд, кæд æмæ микробанк лæггæдтæ дæтгæйæ пайда кæны, Гуырдзыстоны закъондæттынадмæ гæсгæ барлæвæрд административон органы лæвæрд электронон æвдисæндарæй æххæстгонд къухфыстæй кæнæ ахæм къухфыстæй, кæцы лæвæрд цæуы закъоны домæнтæм гæсгæ Гуырдзыстоны «Электронон документты æмæ электронон æууæнкджын лæггæдты тыххæй».

5. Ацы статьяйы 3-аг æмæ 4-æм пункттæ нæ арæн кæнынц микробанкы бар, лæггæдтæ æххæст кæныны рæстæджы, «Электронон документты æмæ электронон æууæнкджын лæггæдты тыххæй» Гуырдзыстоны закъоны 3-аг статьяйы 8-æм пунктмæ гæсгæ, электронон къухфыстæй спайда кæна. Ахæм цауы, Гуырдзыстоны национ банкæн ис барлæвæрд микробанкæй æрдома Гуырдзыстоны национ банкимæ ацы пунктмæ гæсгæ спайдагонд электронон къухфысты æдасдзинады политикæ​йы тыххæй. Кæд Гуырдзыстоны национ банк микробанкы рдыгæй бавдыст электронон къухфысты спайда кæныны æдасдзинады политикæйы аргълæвæрды фæстæ нæйы зæгъы ацы пунктмæ гæсгæ электронон къухфысты спайда кæныны æдасдзинады политикæйы бадзырдыл, уæд микробанк хæсджын у æрурома ахæм электронон къухфысты спайда кæнын. 
Статья 26. Экономикон лимит, нормативтæ æмæ индивидуалон домæнтæ  
1. Микробанк хæсджын у æххæст кæна Гуырдзыстоны национ банкы барадон акттæй сфидаргонд ахæм  экономикон лимиттæ æмæ нормативтæ:

а) цæстдарæн капиталы минималон бæрц;

б) Гуырдзыстоны национ банкы фæтктæм гæсгæ æндæр æмæ æндæр хуызы капиталы классифи​циргонд активтимæ æмбæрцад;  
в) иу кредит райсæгæн кæнæ æмбаст кредит райсджыты къордæн лæвæрд кредитты æмæ æндæр хæстæн сæ максималон иумæйаг суммæ. Уый хъуамæ ма уа 1 000 000 (иу милуан) ларийæ фылдæр;

г) иу стыр кредиты ахаст алы стыр кредитты æмæ æндæр хæсты фыццагхатт капиталимæ æмбæр​цад;

д) æппæт инсайдертæн лæвæрд кредитты æмæ æндæр хæсты иумæйаг суммæйы фыццаградон капи​та​лимæ æмбæрцад;

е) ликвидондзинады æмвæзад Гуырдзыстоны национ банкы снысангонд фæткмæ гæсгæ;

ж) активты æмæ æддебалансон хæсты классификаци кæнын æмæ сæ гæнæн зиæнтты резервты рав​зæрд æмæ пайда кæнын;

з) инвестициты æмæ мулкон инвестициты акцион капиталимæ æмбæрцад;

и) гом валютон позицийы цæстдарæн капиталимæ æмбæрцады лимит.

2. Гуырдзыстоны национ банкæн ис барлæвæрд, рискыл бындурæвæрд цæстдарды принциптыл бындурæвæрдæй, алы микробанкæн экономикон лимитты æмæ нормæты индивидуалон бæрæг​гæнæнтæ æмæ æндæр домæнтæ сбæлвырд кæна кæнæ та микробанктыл экономикон лимиттæ æмæ нормæтимæ баст уæлæмхас домæнтæ снысан кæна.

3. Кæд микробанкы иумæйаг активтæ банкон секторы иумæйаг активтæй 2 процентæй фылдæр сты, уæд Гуырдзыстоны национ банкæн бар ис, микробанкæй æрдома нысангонд лимиты фæлгæ​тты сног кæныны пъланы бавдисын кæнæ йын сбæлвырд кæна уæлæмхас кæнæ/та æндæр цæстдарæн домæнтæ.

Статья 27. Микробанкы хъуыддагон ахастытæ клиентимæ  
1. Микробанк æххæст кæны хыгъд байгом кæныны процедурæ «Æхцайы урс кæныны æмæ терроризмы финансирдзинады превенцийы æххуысы тыххæй» Гуырдзыстоны закъоны, «Амери​кæйы Иугонд Штатты хицауады æмæ Гуырдзыстоны хицауады хсæн æхсæнадæмон фиддон хæсты æххæст кæнын фæхуыздæр кæныны æмæ фæсарæйнаг хыгъды фиддон æмбæладоны акты тыххæй закъонмæ гæсгæ (FATCA) æххæст кæныны нысанæй» бадзырды æмæ «Фиддон фарстæты административон æмæххуысы тыххæй» 1988 азы 25 январы Конвенцийы фæлгæтты «Финансон хыгъдты тыххæй информацийы автоматикон ивды тыххæй» компетентон бæрнадты бирæвæрсыг бадзырды (CRS MCAA) кæнæ Гуырдзыстоны æмæ æмбæлон юрисдикцийы хсæн финансон хыгъдты фæдыл информацийы автоматикон ивды тыххæй æмбæлон бадзырдмæ гæсгæ.  

2. Микробанк хæсджын у йæ клиентимæ/лæггæдты пайдагæнæгимæ хъуыддагон ахастыты рæстæджы æмæ клиенты рдыгæй сæххæстгонд операцийы басгæрсты рæстæджы зона уый ном æмæ мыггаг, архайд æмæ æхцайы урс кæныны æмæ террористон финансирдзинады тыххæй ацы архайды архайды рискы æмвæзад. Микробанк афтæ-ма хæсджын у, «Америкæйы Иугонд Штатты хицауады æмæ Гуырдзыстоны хицауады хсæн æхсæнадæмон фиддон хæсты æххæст кæныны фæхуыздæры æмæ фæсарæйнаг хыгъдты фиддон æмбæлонады акты (FATCA) æххæст кæныны нысанæй» бадзырдæй сфидаргонд  домæнтæм гæсгæ, хъуамæ сбæрæг кæна йæ клиенты фиддон резидентад æмæ райса информаци гоймаджы æмбæлон статусы тыххæй.  
3. Гуырдзыстоны архайæг микробанкæн бар ис йæхæдæг сбæлвырд кæна æндæр, уæлæмхас инфор​маци æмæ æрдома уый бавдыст.

4. Гуырдзыстоны архайæг микробанкæн бар ис хыгъд байгом кæныныл кæнæ лæггæдтæ дæттыныл æнæ исты аххосагæй нæйы зæгъа. Микробанк хæсджын у йæ клиентæн байгом кæна «Фиддон системæйы æмæ фиддон лæггæдты тыххæй» Гуырдзыстоны закъоны 202 статьяйы фыццаг пунктæй бæрæггонд фиддон хыгъд, кæд æмæ ацы хæс сæххæст кæнын нæ расайдзæн æхцайы урс кæнын æмæ терроризмы финансирдзинады превенцийы фæдыл закъондæттынады хæлды.

5. Микробанкæн ис бар гоймагæн нæйы зæгъа хыгъд байгом кæныныл кæнæ йын сæхгæна уæвæг хыгъды, кæд уыцы гоймаг нæйы зæгъы микробанкæн «Америкæйы Иугонд Штатты хицауады æмæ Гуырдзыстоны хицауады хсæн æхсæнадæмон фиддон хæсты æххæст кæныны фæхуыздæры æмæ фæсарæйнаг хыгъды фиддон æмбæлонады акты (FATCA) æххæст кæныны нысанæй» бадзырдæй, «Фиддон фарстæты административон æмæххуысы тыххæй» 1988 азы 25 январы Конвенцийы фæлгæтты «Финансон хыгъдты тыххæй информацийы автоматикон ивды тыххæй» компетентон бæрнадты бирæвæрсыг бадзырдæй (CRS MCAA) кæнæ Гуырдзыстоны æмæ æмбæлон юрисдикцийы хсæн финансон хыгъдты фæдыл информацийы автоматикон ивды тыххæй æмбæлон бадзырдæй сфидаргонд домæнтæм гæсгæ информацийы дæттыныл.  

6. Микробанк, кæцы у «Фиддон фарстæты административон æмæххуысы тыххæй» 1988 азы 25 январы Конвенцийы фæлгæтты «Финансон хыгъдты тыххæй информацийы автоматикон ивды тыххæй» компетентон бæрнадты бирæвæрсыг бадзырдæй (CRS MCAA) кæнæ Гуырдзыстоны æмæ æмбæлон юрисдикцийы хсæн финансон хыгъдты фæдыл информацийы автоматикон ивды тыххæй æмбæлон бадзырдæй бæлвырдгонд хыгъдлæвæрд финансон институт, хæсджын у нысангонд бадзырдæй  бæрæггонд æмбæлон процедурæтæ сæххæст кæна ацы бадзырды нысангонд «Хыгъдлæвæрды иумæйаг стандартмæ» гæсгæ.

Статья 28. Тобæгонд бадзырдтæ, куысты методтæ  
1. Микробанкæн нæй бар йæ клиентимæ бадзырд саразын, кæцымæ гæсгæ микробанкы рдыгæй кредит дæттыны кæнæ исты лæггад бакæныны уавæр у микробанкы кæнæ æнгæс куыстуаты æнæ​банкон лæггæдтæ балхæнын кæнæ спайда кæнын, кæд æмæ клиентæн лæвæрд нæ æрцыд æндæр провайдерæй æнæбанкон лæггæдтæ райсыны фадат.

2. Контролгæнæг гоймагæн, администраторæн, нæй гæнæн ахæм архайд саразын, кæцы, микробанкæй райсгæ информацийæ спайда кæныны фæстиуæгæн, йæхи æрæвæра доминантæй, хæдбарæй кæнæ æндæр гоймæгтимæ иумæ кæнæ/та кæцы арæн кæндзæн конкуренци æнæбанкон секторы.

3. Контролгæнæг гоймаг, администратор ифтонг кæны интересты конфликты превенци æмæ нæ дæтты бар, цæмæй йæхи интерестæ æвæрд æрцæуой микробанкы интерестæй уæлдæр, кæнæ официалон бартæй æнæраст пайда кæнын. Контролгæнæг гоймагæн, администраторæн, кæцыйæн ис æнææхсæнадон информаци, кæцы гæнæн ис æмæ нысаниуæгджынæй бандава бæрæг инвести​цийы аргъыл, нæй гæнæн спайда кæна ацы информацийæ хæдбарæй кæнæ æндæр гоймæгтимæ иумæ.

4. Ацы статьяйы домæнтæ æххæст кæныны тыххæй микробанк хъуамæ æххæст кæна æмбæлон политикæ, процедурæтæ æмæ техникон системæтæ, кæцытæ баст сты æнææхсæнадон информацийы уагдæттынимæ æмæ сæм хъус дарынц, кæцытæ ифтонг кæнынц информацийы æнæмбæлон раргом кæныны арæнæвæрд микробанкимæ баст фæрстæн, контролгæнæг гоймæгтæн æмæ администратортæн.

5. Ацы статьяйы домæнтæ куы нæ сæххæст кæной кæнæ æнæмбæлонæй куы сæххæст кæной, уæд Гуырдзыстоны национ банкæн бар лæвæрд цæуы цæстдарæн мадзæлттæ кæнæ/та санкцитæ (æхцайы ивартæ) спайда кæна, кæцытæ нысангонд сты ацы закъонæй.

6. Гуырдзыстоны национ банкæн бар лæвæрд цæуы барадон актты фæрцы сбæлвырд кæна уагæвæрдтæ æмæ æмбæлон цæстдарæн мадзæлттæ кæнæ/та санкцитæ (æхцайы ивартæ), кæцытæ баст сты тобæгонд бадзырдтимæ æмæ уыдонимæ куысты методтимæ микробанкы акционертæн, контролгæнæг гоймæгтæн æмæ администратортæн.

Статья 29. Информацийы/документацийы æвæрын 
1. Микробанк хæсджын у Гуырдзыстоны национ банкы рдыгæй снысангонд æмгъуыдмæ æфснай​дæй дара уый кæцыфæнды бадзырдимæ баст алкæцы документ дæр, сæрмагондæй:

а) курдиæттæ æмæ бадзырдон документтæ, кæцытæ хауынц бадзырдмæ (се хсæн, кредит, гаранти æмæ цъындыимæ баст бадзырдтæ);

б) финансон æрмæг æмæ æндæр документон бæлвырдгæнæнтæ микробанкы партнерты (се хсæн, кредит райсæг æмæ гарантты), кæцытыл микробанк æнцой кæны бадзырд сфидар кæнгæйæ;

в) бадзырды сфидар кæныны тыххæй микробанкы уынаффæйы къухфысты æрмæг; 

г) æндæр документтæ, кæцытæ нысангонд сты Гуырдзыстоны национ банкы нормативтæй.

2. Микробанк хæсджын у, цæмæй йæ клиентты, афтæ-ма уыдоны рдыгæй æмæ уыдоны хыгъдтыл сæххæсгонд кæцыфæнды операцийы тыххæй информаци электронон формæйæ æппынкъаддæр 15 азы дæргъы хъахъхъæна.

Статья 30. Бадзырдтæ цымыдисон гоймæгтимæ 
 1. Микробанкæн тобæгонд цæуы микробанкы архайды фæлгæтты кæцыфæнды продукты кæнæ кæцыфæнды лæггæдты дæттын администраторæн, контролгæнæг гоймагæн, æнгæс куыстуатæн кæнæ уыимæ баст гоймагæн преференциалон уавæрты, æнæкæсгæ кредиты хуызмæ, процентон фадыгмæ, фидыны æмгъуыдмæ, аргълæвæрд мæ æмæ æндæр уавæртæм.

2. Гуырдзыстоны национ банкæн бар ис сбæлвырд кæна интересты конфликты уагдæттынимæ баст фарстæтæ.

Сæр VI. Хыгъдлæвæрдтæ, хыгъдарæзт, аудит æмæ басгæрст 
Статья 31. Финансон хыгъдарæзт æмæ аудит  
1. Микробанк æмæ уый дæлхайæдтæ хъуамæ системон æгъдауæй æххæст кæной хыгъдты æмæ фыстыты æмæ бацæттæ кæной афæдзон финансон хыгъдлæвæрды, кæцытæ «Финансон хыгъдлæ​вæрды æхсæнадæмон стандартты (IFRS)» бындурыл дырысæй æвдисы уыдон операциты æмæ финансон уавæры. Уымæй  дарддæр ма, уыдон хъахъхъæнынц Гуырдзыстоны национ банкы  фæткты æмбæлон  формæйы, деталондзинады  æмвæзад  æмæ  хыгъдон нормæты.

2. Микробанкы хыгъдтæ, фыстытæ æмæ финансон хыгъдлæвæрд (куыд индивидуалон, афтæ консолидирон) æвдисы уый дæлбар организациты архайды æмæ финансон уавæры.

3. Микробанк æмæ уый дæлбар организацитæ хæсджын сты, цæмæй æрвылаз дæр æрхоной ауди​то​ры æмæ Гуырдзыстоны национ банкы снысангонд процедурæмæ гæсгæ финансон хыгъд​лæвæрды аудит ауадзой.

4. Микробанк хæсджын у Гуырдзыстоны национ банкмæ финансон хыгъдлæвæрды аудиты фæуды фæстæ æвæстиатæй бавдиса аудиты хыгъдлæвæрд æмæ аудиты хыгъдлæвæрдимæ иумæ рапарахат кæна Гуырдзыстоны национ банкы уагæвæрдæй нысангонд финансон хыгъдлæвæрдтæ.

Статья 32. Хыгъдарæзт æмæ басгæрст 
1. Микробанк Гуырдзыстоны национ банкмæ йæхи сфидаргонд фæткæй æмæ формæйæ бавдис​дзæн хыгъдлæвæрд, кæцыйы æвдыст цæуы куыд микробанкы, афтæ уый дæлбар компаниты организацион æмæ къухдариуæгон архайдтытæ, операцион архайдтытæ, ликвидондзинад, бафиды​ны хъомыс æмæ æфтиагдзинад микробанкы æмæ йæ дæлбар организациты финансон уавæр иумæйагæй æмæ хицæнтæй аргълæвæрды нысанæй. Æхцайы урс кæныны æмæ терроризмы финансирдзинады превенцийы тыххæй Гуырдзыстоны закъондæттынады нысанæн микробанк Гуырдзыстоны национ банкмæ бавдисдзæн афтæ-ма æмбæлон хыгъдлæвæрд дæр. Ацы хыгъдлæвæрды формæ, хæрзхъæд æмæ бавдысты æмгъуыд бæрæг цæуы Гуырдзыстоны национ банкы барадон актæй.

2. Гуырдзыстоны национ банкæн бар ис басгара микробанк æмæ уый дæлбар организацитæ, сæххæст кæна инспектирад куыд бынатыл басгæрстæй, афтæ дистанцион цæстдардæй, афтæ-ма сæххæст кæна бухгалтерон хыгъды документты дæр, хыгъдлæвæрды компонентты æмæ æндæр æрмæджыты аудит куыд индивидуалонæй, афтæ консолидиронæй. Гуырдзыстоны национ банкæн æххæстæй хъуамæ уа къухыфтгæ микробанкы кæцыфæнды информаци, се хсæн, микробанкы акционерты, цæстдарæг советы, директораты уæнгты æмæ æмкусджыты тыххæй бæрæггæнæнтæ æмæ документтæ.  
Сæр VII. Гуырдзыстоны национ банкы цæстдарæн мадзæлттæ æмæ санкци (æхцайы ивар)
Статья 33. Гуырдзыстоны национ банкы цæстдарæн мадзæлттæ æмæ санкци (æхцайы ивар)  
1. Гуырдзыстоны национ банкæн бар ис микробанкы, администраторы кæнæ контролгæнæг гойма​джы тыххæй спайда кæна иу кæнæ фылдæр цæстдарæн мадзал кæнæ/та санкци (æхцайы ивар), кæцытæ нысангонд сты ацы статьяйы, кæд ис иу кæнæ цалдæр ахæм бындур:  
а) микробанк, администратор кæнæ контролгæнæг гоймаг фехæлдта ацы закъоны иуæй-иу уагæвæрд кæнæ Гуырдзыстоны национ банкы искæцы норматив, инструкци, уагæвæрд, фæтк, уына​ф​фæ, курдиат, фыст бацамынд;  
б) микробанк, администратор кæнæ контролгæнæг гоймаг фехæлдта микробанкы архайды лицен​з​и​йæн кæнæ Гуырдзыстоны национ банкы æмбæлон уагæвæрдæн искæцы уавæр кæнæ арæнæвæрд;  
в) микробанк, администратор кæнæ контролгæнæг гоймаг фехæлдта хыгъдлæвæрды æмгъуыд кæнæ бавдыста æнæраст хыгъдлæвæрд æмæ æндæр æнæраст информаци;

г) микробанк, администратор кæнæ контролгæнæг гоймаг фехæлдта «Æхцайы урс кæныны æмæ терроризмы финансирдзинады превенцийы тыххæй» Гуырдзыстоны закъоны домæнтæ;

д) микробанк, администратор кæнæ контролгæнæг гоймаг фехæлдта «Фиддон системæ æмæ фиддон лæггæдты тыххæй» Гуырдзыстоны закъоны домæнтæ;

е) микробанк, администратор кæнæ контролгæнæг гоймаг фехæлдта «Конкуренцийы тыххæй» Гуырдзыстоны закъоны домæнтæ;

ж) микробанк, администратор кæнæ контролонгæнæг гоймаг фехæлдта Гуырдзыстоны закъондæт​тынады домæнтæ кæнæ/та Гуырдзыстоны национ банкы рдыгæй снысангонд домæнтæ, кæцыйæ бакъуылымпы кодта Гуырдзыстоны национ банкы цæстдарæн процессы æххæст кæнын;

з) микробанк хайад исы кæнæ хайад иста микробанкы æнæраст кæнæ тасхæссæг практикæйы;

и) цæстдарæн æркаст æмæ аргълæвæрды процессы рисктæ рабæрæг сты.

2. Ацы статьяйы фыццаг пункты банысангонд бындуртæй искæцыйы рабæрæг кæныны фæстæ, Гуырдзыстоны национ банкæн бар ис спайда кæна иу кæнæ цалдæр цæстдарæн мадзалæй, фæд​фæдыл кæнæ æнæфæдфæдылæй, пропорционалоны принципмæ гæсгæ:

а) арвитын фыст фæдзæхст микробанкмæ, администратормæ кæнæ/та контролгæнæг гоймагмæ;

б) æрдома микробанкæй, цæмæй æрæмбырд кæна уæлæмхас капитал;

в) æрдома микробанкæй, цæмæй æркæса уый мидæгон политикæмæ æмæ процедурæтæм, контро​лон системæтæм æмæ стратегитæм æмæ бавдиса архайды пълан уый финансон уавæры фæхуы​з​дæр кæныны тыххæй;

г) снысан кæна специалон мадзæлттæ, æрлæууын кæна кæнæ арæн кæна микробанкæн бæрæг хуызы операцитæ æххæст кæнын, кæнæ ратта инструкци (амынд), кæцыйы домæн ис микро​банкæй, цæмæй æххæст кæна Гуырдзыстоны закъондæттынады домæнтæ æмæ раст практикæ æмæ райса æнæмæнгхъæуæг мадзæлттæ, цæмæй аиуварс кæна Гуырдзыстоны национ банкы снысан​гонд æмгъуыдмæ гæсгæ ацы статьяйы фыццаг пункты банысангонд æмбæлон бындуртæ аиуварс кæнынæн;

д) микробанкæй æрдома, цæмæй спайда кæна бæлвырд æгъдауæй активты ифтонг кæнынæн кæнæ активтæн капиталы æмбæлондзинады нысанæн;

е) иу кæнæ цалдæр администраторæн æрурома къухфысты бар кæнæ микробанкы цæстдарæг сове​тæй æрдома уый/уыдон бæрнон бынатæй ссæрибар кæнын; цæстдарæг советы уæнг куы уа, уæд акционерты иумæйаг æмбырдæй æрдома уый бæрнон бынатæй ссæрибар кæнын;

ж) микробанкæн æрурома кæнæ арæн кæна активты фылдæр кæнын, æфтиæгты дих кæнын, диви​ден​дты æмæ премиты дæттын, мыздты фылдæр кæнын æмæ депозитты æрбакæнын;

з) контролгæнæг гоймагæн кæнæ/та нысаниуæгджын хайы хицауæн æрурома хъæлæс кæныны бар контролгæнæг гоймаджы кæнæ нысаниуæгджын хайы хицауы рдыгæй Гуырдзыстоны национ банкæн финансон кæнæ æндæр информаци нæ раттыны кæнæ Гуырдзыстоны закъондæттынады æндæр хуызы халыны, се хсæн, ацы закъоны 11-æм статьяйы нысангонд æмбæлондзинады критериимæ/критеритимæ æнæмбæлонады цауы кæнæ уыцы цауы, кæд, Гуырдзыстоны национ банкы аргълæвæрдæй, контролгæнæг гоймаг кæнæ нысаниуæгджын хайы хицау акциты хицаудзинадмæ гæсгæ сæрмагонд барлæвæрды микробанкы интересты зианæн пайда кæны. Ацы дæлпунктмæ гæсгæ хъæлæс кæныны барты æрурæды уавæртæ æмæ æмгъуыдтæ бæлвырд кæны Гуырдзыстоны национ банк уæвæг уавæртæм гæсгæ;

и) контролгæнæг гоймагæй æрдома контролы аивын кæнæ арæн кæнын контролгæнæг гоймаджы рдыгæй Гуырдзыстоны национ банкæн финансон кæнæ æндæр информацийы нæ раттыны, кæнæ æндæр халынады рабæрæг кæныны цауы. Гуырдзыстоны национ банк хъуамæ сбæлвырд кæна контролы аивды кæнæ арæнвæрды уавæртæ æмæ æмгъуыдтæ, кæцытæ уый æнæмæнгхъæугæйыл нымайы уæвæг уавæртæм гæсгæ;

к) æрдома микробанкæй архайдимæ, продукттимæ кæнæ/та системæтимæ баст рисктыл æмбæлон реагирад;

л) микробанкæй æрдома ивгæ æфтиаг уыцы гуырахстæй фæкъаддæр кæнын, кæцы æнæмæнг​хъæуæг у суммæйæ, капиталы æмбæлондзинады сфидаргонд коэфициентты бахъахъхъæнынæн æмæ æндæр нормативты æххæст кæнынæн;

м) микробанкæн арæн кæна кæнæ/та йын тобæ кæна йæ акционертæн кæнæ/та фыццаградон капиталы хицæуттæн капитал дих кæнын кæнæ/та æфтиаг дæттын;

н) микробанкæн снысан кæна уæлæмхас домæнтæ цæстдарæн хыгъдлæвæрды тыххæй;

о) микробанкæн снысан кæна ликвидондзинады индивидуалон домæнтæ;  
п) микробанкæн снысан кæна уæлæмхас домæнтæ информацийы раргом кæныны тыххæй;

р) микробанкæн аива микробанкы архайды лицензи.   
3. Ацы статьяйы фыццаг пункты нысангонд аххосæгтæй иу кæнæ цалдæры цауы кæнæ/та мик​робанкы финансон уавæр нысаниуæгджынæй куы фæфыддæр уа, кæнæ æввахс фидæны гæнæн ис æмæ фæфыддæр уа, кæцы гæнæн ис æмæ æвдыст æрцæуа æндæр æмæ æндæр хуызы, се хсæн, капиталы кæнæ ликвидондзинады уавæры фæфыддæрæй, æнæархайдон кредитты кæнæ рискы позициты рæзтæй, Гуырдзыстоны национ банкæн бар ис æнæ цæстдарæн мадзæлттæ райсгæйæ кæнæ ацы мадзæлттимæ иумæ, пропорционалондзинады принципмæ гæсгæ спайда кæна иу кæнæ цалдæр ахæм цæстдарæн мадзал:

а) микробанкæй æрдома финансон уавæры фæхуыздæр кæныны архайдон пъланæй нысангонд иу кæнæ цалдæр мадзалы райсын;   
б) микробанкæй æрдома активты æмæ хæсты Гуырдзыстоны национ банкимæ бадзырдгонд хæдбар аргъгæнæджы рдыгæй аргъ кæнын;  
в) микробанкæй æрдома бизнес-стратегийы кæнæ организацион структурæйы ивддзинæдтæ бахæс​сын;

г) микробанкы цæстдарæн советæй æмæ директорантæй æрдома микробанкы акционерты æнæ​радон иумæйаг æмбырды æрсидын ацы статьяйы фыццаг пункты нысангонд бындуры/бындурты æркæсынæн æмæ уый/уыдон скуынæг кæнынæн æнæмæнгхъæуæг мадзæлттæ райсын. Цæстдарæн советы æмæ директораты рдыгæй микробанкы акционерты æнæрадон иумæйаг æмбырд æрсидты тыххæй курдиаты нæсæххæст кæныны цауы Гуырдзыстоны национ банкæн бар ис йæхæдæг æрсида акционерты æнæрадон иумæйаг æмбырд, сбæлвырд кæна уый боны фæтк æмæ иумæйаг æмбырдæй æрдома ацы статьяйы фыццаг пункты банысангонд бындуры/бындуртæм æркæсын æмæ уыдон скуынæг кæныны тыххæй æнæмæнгхъæуæг мадзæлттæ райсын; 

д) снысан кæна рæстæгмæ администратор.

4. Гуырдзыстоны национ банкæн бар ис, ацы статьяйы фыццаг пункты «а»–«з» дæлпункты нысангонд цауы цæстдарæн мадзалимæ иумæ кæнæ ацы мадзалы æнæ райсгæйæ, пропорционалон принципы æххæст кæнгæйæ микробанк æмæ уый администраторæн кæнæ/та контролгæнæг гоймагæн снысан кæна санкци (æхцайы ивар) йæхи рдыгæй сфидаргонд фæткæй æмæ бæрцæй. Уымæй дарддæр ма, микробанкæн снысангонд æхцайы ивары бæрц микробанкы акцион капита​лæй фылдæр ма хъуамæ уа.

5. Ацы статьяйы банысангонд санкцийы (æхцайы ивар) суммæ здæхт цæуы Гуырдзыстоны паддза​хадон бюджетмæ.

6. Фарсæн, кæцыйы тыххæй дæр цæстдарæн мадзал кæнæ/та санкци (æхцайы ивар) уыд спайда​гонд, бар ис, уый æмбæлон индивидуалон административон-барадон акты официалон бавдыстæй 1 мæйы æмгъуыдмæ тæрхондонмæ бахъаст кæна.

Статья 34. Пропорционалон принцип
1. Гуырдзыстоны национ банкы рдыгæй ацы законы 33-аг статьяйы бындурыл цæстдарæн мадзалы кæнæ санкцийы (æхцайы ивар) спайда кæныны фæдыл уынаффæ, пропорционалон уыдзæн йæ спайда кæныны бындурæн. Цæстдарæн мадзал кæнæ санкци (æхцайы ивар) спайда кæныны фæдыл уынаффæ хæсгæйæ, Гуырдзыстоны национ банк пайда ахæм критеритæ:

а) ацы закъоны 33-аг статьяйы нысангонд бындурты серьезондзинады. Ацы нысанæй Гуырдзы​стоны национ банк хъуамæ сбæрæг кæна æппынкъаддæр микробанкы финансон уавæр, йæ капиталон адекватондзинады æмвæзад микробанкы рискты ахасты, ацы закъоны 33-аг статьяйы банысангонд бындурты эффекты микробанкы финансон уавæрыл, масштабы, бæрцады, сæ æмахастдзинады, дæргъвæтиндзинады æмæ арæхдзинады, микробанкы архайды закъонондзинады кæнæ/та микробанкы активтæн зиан хæссыны гæнæны тæссагдзинады;

б) микробанкы цæттæдзинады æмæ ресурсты, скуынæг кæныны ацы закъоны 33-аг статьяйы ны​сан​гонд бындуртæ. Ацы нысанæй Гуырдзыстоны национ банк хъуамæ сбæрæг кæна администра​торты æппынкъаддæр арæхстдзинад микробанкы рискты рабæрæг кæныны æмæ саргъ кæныны, уыдонмæ цæст дарыны æмæ сын къухдариуæг кæныны. Афтæ-ма хъуамæ сбæрæг кæна, куыд эффективонæй куынæггонд æрцæудзæн ацы закъоны 33-аг статьяйы банысангонд бындуртæ æмæ цас æмвæзадыл æмгуыст кæнынц микробанк, администратортæ æмæ контролгæнæг гоймæгтæ Гуырдзыстоны национ банкимæ;

в) кæд æмæ цас уыдзæн тæссаг финансон секторы стабилондзинадæн æмæ эффективон куыстæн. Ацы нысанæй Гуырдзыстоны национ банк саргъ кæндзæн æмæ хынцгæйæ райсдзæн микробанкы мадзал, афтæ-ма микробанкы æмæ финансон секторы æндæр минæвæртты æмахас​ты​ты, микробанкы функциты ивæндзинады, йæ архайды сферæты æмæ комплексондзинады.

2. Ацы статья нæ хауы цæстдарæн мадзæлтты æмæ санкцийы (æхцайы ивары) æхцайы урскæныны ма руадзыны тыххæй регулиргæнæг закъондæттынады халынæн спайдагонд цаумæ.  

Статья 35. Рæстæгмæ администрацийы режим  
1. Кæд ацы закъоны 33-аг статьяйы фыццаг пунктæй кæнæ/та 3-аг пунктæй бæрæггонд иу кæнæ цалдæр бындуры уæвыны цауы цæстдарæн мадзæлтты райст фæстиуæг нæ радта кæнæ та кæд, Гуырдзыстоны национ банкы аргълæвæрдæй, ацы мадзæлтты райст фаг нæ уыдзæн æмбæлон фæстиуæг райсынæн, цæмæй æххуыс кæна микробанкы æмæ финансон секторы стабилон æмæ эффективон функци микробанкы депозитарты кæнæ æндæр кредиторты интересты хъахъхъæ​ныны нысанæй Гуырдзыстоны национ банкæн бар ис рæстæгмæ администраторы снысан кæнын, ацы закъоны 33-аг статьяйы 2-аг пунктæй кæнæ/та 3-аг пунктæй бæрæггонд цæстдарæн мадзæлтты райсыны æдде кæнæ ацы мадзæлтты райстимæ иумæ снысан кæна рæстæгмæ администратор.

2. Рæстæгмæ администратор æххæст кæнын райдайы йæ разы цы хæстæ вæййы, уыдон, рæстæгмæ администрацийы снысан кæныны фæдыл уынаффæйы нысангонд датæйæ. Ацы уынаффæ хъуамæ мыхуыр æрцæуа «Гуырдзыстоны закъондæттæн Мацнейы».

3. Рæстæгмæ администратор хæсджын у рæстæгмæ администрацийы режимы райсты тыххæй æвæстиатæй, фæлæ иуылæрæгмæ рæстæгмæ администрацийы снысан кæныны боны, фехъусын кæна уыцы фиддон системæйы операторæн, кæцыйы системæйы хайадисæг дæр у уыцы микробанк, кæцыйæн рæстæгмæ администраци разамынд кæны.

4. Рæстæгмæ администрацийы снысан кæныны фæдыл индивидуалон административон-барадон акты рауагъды бонæй тобæгонд у микробанкы номæй æмæ хардзæй кæцыфæнды архайды æххæст кæнын рæстæгмæ администраторы фыст разыдзинады æдде, «Фиддон системæйы æмæ фиддон лæггæдты тыххæй» Гуырдзыстоны закъонæй нысангонд цауты йеддæмæ.   
5. Микробанкы æппæт органты (се хсæн, акционерты иумæйаг æмбырды æмæ администратор​ты) æххæстбартæ лæвæрд цæуынц рæстæгмæ администратормæ.

6. Рæстæгмæ администратор хæсджын у хæрзцыбыр æмгъуыдмæ райдайа цæттæ кæнын курдиат Гуырдзыстоны национ банкæн бавдыст бæрнон бынæтты кусæг гоймæгты номхыгъдмæ æнæмæнг​хъæугæ ивддзинæдты бахæссыны тыххæй.

7. Гуырдзыстоны национ банкæн лæвæрд цæуы хицæн нормативон актæй рæстæгмæ админист​рацийы режимы райсты фæтк æмæ рæстæгмæ администрацийы архайды фæтк сбæлвырд кæнын.

Статья 36. Рæстæгмæ администрацийы снысан кæныны фæтк  
Рæстæгмæйы администрацийы снысан кæныны фæдыл уынаффæйы нысангонд цæуы:

а) рæстæгмæ администрацийы снысан кæныны бындуртæ;

б) рæстæгмæ администраторы (администраторты) ном (нæмттæ) æмæ мыггаг (мыггæгтæ);

в) рæстæгмæ администрацийы æххæстгæнæн æмгъуыд;

г) фæдзæхст микробанкы клиентты фæрæзты гæнæнуæвæг æрурæды тыххæй;

д) администратортæн цы мадзæлттæ æххæстгонд цæуынц, уыдон.
Статья 37. Рæстæгмæ администраторы барлæвæрдтæ  
1. Гуырдзыстоны национ банкы снысангонд рæстæгмæ администраторæн бар ис, райса æнæмæнг​хъæугæ мадзæлттæ микробанкы финансон уавæр фæхуыздæр кæнынæн, се хсæн, йæ филиалты сæхгæд, микробанкы æмкусджыты куыстæй сисын, фæрæзты бафидын кæнæ сæ фиддонты æрурæд. Рæстæгмæ администраторæн ма бар ис микробанкы æндæр микробанкимæ кæнæ коммерцион банкимæ баиу кæныны, йæ капитал сног кæнын кæнæ йæ активтæ æмæ хæсты кæнæ йæ хай æндæр финансон уагдонæн раттын. Рæстæгмæ администраторы уынаффæ ма хъуамæ ныхмæвæрд уа фæрæзты бафидыны кæнæ та сæ фиддон æруромыны фæдыл, «Фиддон системæйы æмæ фиддон лæггæдты тыххæй» Гуырдзыстоны закъоны домæнтæн.

2. Рæстæгмæ администраторæн бар ис, «Финансон цъындыйы, бахыгъды æмæ деривативты тых​хæй» Гуырдзыстоны закъоны бындурыл сæххæстгонд архайды йеддæмæ, тæрхондонмæ хъаст бахæссынæй дайуаг скæна администраторы архайд, кæцы æххæст æрцыд рæстæгмæ админис​траторы снысан кæныны агъоммæ 1 азы дæргъы (кæд ныхмæлæууæг фарс баст гоймаг у – 2 азы дæргъы) æмæ кæцы зиан æрхаста микробанкы кредитортæн. Администраторы рдыгæй кредит​ортæн зиан æрхæссыны тыххæй сæххæстгонд архайд гæнæн ис нымад æрцæуа æнæразыдзинадыл, кæд æмæ уый арæзт æрцыд рæстæгмæ администраторы снысан кæныны агъоммæ 3 азы дæргъы.

Статья 38. Рæстæгмæ администрацийы сæхгæнын 
1. Рæстæгмæ администраци æхгæд цæуы:

а) йæ архайды æмгъуыды фæуды фæстæ, кæцыйы фæдыл информаци дæр мыхуыргонд æрцæу​дзæн «Гуырдзыстоны закъондæттæн Мацнейы»;

б) Гуырдзыстоны национ банкы бæлвырдгонд уынаффæйæ;

в) микробанкы ликвидацийы цауы, кæд, рæстæгмæ администраторы хатдзæгæй, нысан – микро​банкы финансон уавæры фæхуыздæр кæнын – нæ сæххæст уыдзæн.

2. Рæстæгмæ администраторæн бар ис, микробанкы финансон уавæры фæхуыздæр кæнынæн кæцыфæнды моменты сæххæст кæна микробанкы уæвæг физикон гоймæгты æмæ юридикон гоймæгты æхцайы фæрæзты æнæхъæнæй кæнæ хайгай æрæхгæна рæстæгмæ администрацийы архайды æмгъуыдмæ, кæд æмæ уый ныхмæ нæу «Фиддон системæйы æмæ фиддон лæггæдты тыххæй» Гуырдзыстоны закъоны æмæ «Финансон цъындыйы, бахъуыгъды æмæ деривативты тыххæй» Гуырдзыстоны закъоны домæнты.
   Статья 39. Микробанкы ликвидаци  
1. Микробанкы архайды лицензийы аивды фæстæ (ацы закъоны 18-æм статьяйы нысангонд цауы йеддæмæ), райдайы микробанкы ликвидацийы процесс, кæцыйы нысан у финансон секторы стабилон куыстæн ахъаз кæнын, «Депозитты фæдзæхстады системæйы тыххæй» Гуырдзыстоны закъонæй бæрæггонд фæдзæхстгонд депозитты хъахъхъæнын æмæ микробанкы кредиторты домæнты максималонæй сифтонг кæнын. Микробанкы ликвидаторы функцитæ æххæст кæны Гуырдзыстоны национ банкы рдыгæй снысангонд гоймаг Гуырдзыстоны национ банкы сфидар​гонд фæткæй. Æнæруадзгæ у микробанкы ликвидаторæй снысан кæнын микробанкимæ баст гоймаджы. Микробанкы ликвидацийы процесс куы райдайа, уæд йæ ныхмæ цæугæ тыхмийæ æххæстгæнæн мадзæлттæ æрлæудзысты.

2. Кæд микробанк уыд фиддонты системæйы оператор кæнæ/та хыгъдлæвæрды агент уыд, уæд микробанкы ликвидатор хæсджын у, уый снысан кæныны фæстæ сифтонг кæна фиддонты систе​мæйы райсгæ трансфертон бардзырдты æххæст кæнын, микробанкы ликвидаторы функцитæ æххæст кæныны райдайыны размæ, фиддон системæйы хайадисджыты хыгъдлæвæрды позициты сбæрæг кæнын кæнæ/та хыгъдлæвæрды æххæст кæнын «Фиддон системæйы æмæ фиддон лæггæд​ты тыххæй» Гуырдзыстоны закъонмæ гæсгæ.
3. Микробанкы ликвидатор хæсджын у йæ снысанæй 3 мæйы æмгъуыдмæ сараза микробанкы акти​вты æмæ пасивты номхыгъд æмæ уый къопи ратта Гуырдзыстоны национ банкмæ. Микро​банкы ликвидатор дзуапп дæтты Гуырдзыстоны национ банкы раз Гуырдзыстоны национ банкы рдыгæй сфидаргонд фæткæй.

4. Микробанкы ликвидаторæн бар ис микробанкы активтæ æхсæнадон аукционыл ауæй кæна, кæнæ Гуырдзыстоны национ банкимæ бадзырдмæ гæсгæ сæ реализацийы æндæр формæ сæвзара, афтæ-ма микробанкы кредитортæн приоритетон фæткмæ гæсгæ уыцы активты домыны бар ратта, фæлæ кредиттæ кæнæ æндæр финансон активтæ домыны бар – æндæр микробанкæн кæнæ финансон инситутæн æмæ организаци кæна уыцы хæсты адæттынæн.

5. Ацы статьяйы 4-æм пункты нысангонд активтæ æмæ хæстæ æрвитынæн нæ хъæуы микробанкы кредиторты разыдзинад.

6. Микробанкы ликвидаторæн ис бар æрурома:

а) кусæджы куысты тыххæй бадзырд;

б) уыцы лæггæдты контракт, кæцыйы реализацийы хайад иста микробанк;

в) микробанкы кæцыфæнды хæс, куыд æнæзмæлгæ мулкы арендатор, кæд арендаторæн (аренда​торæн хъуамæ 60 боны раздæр фæдзæхст æрцæуа, микробанк кæй фæнд кæны арендæйы бадзырд æруромыны барæй спайда кæнын) арендæйы фиддонмæ претензитæ нæй, бадзырды æрурæды датæмæ æмбырдгонд суммæйæ дарддæр, æмæ йæ æрурæды фæстиуæгæн цы зиæнттæ фæзыны, уыдонæн компенсаци нæ домы;

г) банкы гаранти, кæцы лæвæрд цæуы микробанкы æмæ уый æндæр микробанкмæ кæнæ ком​мерцион банкмæ уыцы уавæрты раттын. Уый раттынæн нæ хъæуы банкы гарантийы бенефициары æмæ принципалы разыдзинад. Микробанкы ликвидатор хæсджын у фехъусын кæна банкы гарантийы бенефициар æмæ принципалæн, нысангонд банкы гарантийы æндæр микробанкмæ кæнæ коммерцион банкмæ ахæссыны тыххæй.

7. Микробанкы ликвидаторæн бар ис, «Финансон цъындыйы, бахыгъды æмæ деривативты тых​хæй» Гуырдзыстоны закъоны бындурыл æххæстгонд архайды йеддæмæ, тæрхондонмæ хъаст бахæссынæй дайуаг скæна администраторы архайд, кæцы æххæст æрцыд микробанкы ликвида​торы снысан кæныны агъоммæ 1 азы дæргъы (кæд ликвидацийы ныхмæлæууæг фарс баст у 2 азы æмгъуыдмæ) æмæ кæцы базиан кодта кредитортæн. Администраторы рдыгæй микробанкы кредитортæн зиан æрхæссыны тыххæй архайд гæнæн ис нымад æрцæуа аивдыл, кæд æмæ арæзт æрцыд микробанкы ликвидаторы снысан кæныны агъоммæ 3 азы æмгъуыдмæ.

8. Микробанкы ликвидатор:

а) хъуамæ райса æппæт æнæмæнгхъæуæг мадзæлттæ алы функцийы æрурæды тыххæй, кæцыты организаци æххæст кодта, организацийы, куыд æууæнкджын гоймаджы, æмбæлгæ алы актив æмæ исбонад фæстæмæ раздаха сæ хицæуттæн æмæ сæххæст кæна алы хыгъдлæвæрд æууæнкджын гоймаджы хыгъдтæм гæсгæ;

б) микробанкы хыгъдон документтæм гæсгæ арвиты хъусынгæнинаг домæнты хуыз æмæ бæрц микробанкы æппæт бавæрджытæм, иннæ кредитортæм, клиенттæм, кæцытæ дарынц зынаргъ дзаумæттæ микробанкы сейфты, афтæ-ма уыцы мулкы депоненттæм, кæцыйæ микробанк раза​мынд кæны. Ацы хъусынгæнинаг хъуамæ нысан кæна, цæмæй клиенттæн сæ бон у райсын сæ зынаргъ дзаумæттæ æмæ гæнæн ис æмæ бавдисой домæн микробанкы ликвидатормæ 1 мæйы æмгъуыдмæ нысангонд хъусынгæнинаджы райстæй;

в) микробанкы кредит райсджытæй æмæ æндæр дебитортæй хъуамæ æрдома микробанкы тыххæй уæвæг хæсты бадзырдон æмгъуыдмæ бафидын. Микробанкъы активты максималонæй райсыны тыххæй микробаны ликвидатор Гуырдзыстоны национ банкимæ бадзырдæй хъуамæ сæххæст кæна уыцы кредит райсджыты æмæ æндæр дебиторты хæсты реструктуризацийы (се хсæн, ивартæ ныххатыр кæнын), кæцытæн нæй фаг æхцайы фæрæзтæ æмæ материалон фæрæзтæ, цæмæй хæстæ æххæстæй бафидой бадзырдон æмгъуыдмæ.

9. Микробанкы территорийыл æфснайд мулк, кæцы æмбæлон сфысты банысангонд æмгъуыдмæ æркуырд нæу, æнæрдомгæ æхцайы фæрæзтæ æмæ мулк, кæцытæ æмбæлон бадзырды бындурыл микробанкмæ хаст цæуынц, нымад цæуынц æнæдомд ресурстыл æмæ лæвæрд цæуынц Гуырдзыстоны национ банкы хицауиуæгадмæ. Æнæдомд æхцайы фæрæзтæ æрвыст цæуынц Гуырдзыстоны национ банкы байгом æнæдомд æхцайы фæрæзты хыгъдмæ.

10. Микробанкы ликвидацийы цауы финансон цъындыйы æвæрæгæн ис финансон цъындыйæ ифтонггонд домæны уæлбар ифтонгады бар (финансон цъындыйы аргълæвæрды фæлгæтты).

101. Микробанкы ифтонггонд кредиторы (се хсæн, фиддон органы), ацы статьяйы 10-æм пункты нысангонд гоймаджы йеддæмæ, ифтонггонд домæн æххæстгонд цæуы ифтонгады дзаумайы реализацийæ, ифтонгады мадзалы (се хсæн, фиддон цъындыйы/ипотекæйы ифтонгады мадзалы) регистрацийы фæткмæ гæсгæ. Микробанкы уыцы ифтонггонд кредиторы домæны бындурыл, кæцыйы домæн дæр ифтонгады дзаумайы реализацийæ райсгæ суммæйы æнæфаг бæрцы тыххæй æххæстгонд не рцыд, домæны æнæххæстгонд хай Гуырдзыстоны æмбæстагон Кодексы 276-æм статьяйы 2-аг хайы æмæ 301-аг статьяйы 11 хаймæ гæсгæ æвдыст цæуы ацы статьяйы 102 пункты нысангонд домæнты рæнхъы.  
102. Микробанкы тыххæй домæнтæ, кæцытæ ацы статьяйы 10-æм æмæ 101 пунктты нысангонд не сты, æххæстгонд цæуынц ахæм фæткмæ гæсгæ:

а) микробанкы ликвидацийы процессы цыдимæ баст хæрдзтæ;

б) кредитор, кæцыйы тыххæй кредитон хæс микробанкы уымæн микробанкы архайды лицензийы аивыны фæстæ фæзынд, афтæ-ма Гуырдзыстоны национ банк. Уымæй уæлдай ма, фиддон хæстæ, кæцытæ фæзындысты микробанкæн микробанкы архайды лицензийы аивды фæстæ, ацы пункты «з» дæлпунктмæ гæсгæ æххæстгонд цæуынц;

в) фæдзæхстадон депозиттæ «Депозитты фæдзæхстады системæйы тыххæй» Гуырдзыстоны закъо​н​мæ гæсгæ снысангонд фидгæ суммæйы арæны фæлгæтты кæнæ æхсæнадон барады юридикон гоймаджы – депозитты фæдзæхстады агентады домæнтæ, се хсæн, «Депозитты фæдзæхстады системæйы тыххæй» Гуырдзыстоны закъоны 20-æм статьяйы 2-аг пункты нысангонд домæн;

г) физикон гоймаджы, юридикон гоймаджы, юридикон гоймаджы статусы нæуæвæг  организацион арæзты хыгъдыл уæвæг суммæ, кæцы фылдæр у «Депозитты фæдзæхстады системæйы тыххæй» Гуырдзыстоны закъонмæ гæсгæ фæткæвæрд фидгæ бæрцы арæны фæлгæттæй, æрмæст иуыл​фылдæр 100 000 (сæдæ мин) ларийы кæнæ фæсарæйнаг валютæйы йæ эквивалентæй;  
д) Суммæтæ, кæцытæ сты физикон гоймаджы, юридикон гоймаджы, юридикон гоймаджы статусы нæуæвæг организацион арæзты хыгъдыл уæвæг суммæ, кæцы фыст нæу ацы пункты «в» æмæ «г» дæлпунктмæ гæсгæ, уыцы пункты «е» дæлпункы нысангонд домæнтæй дарддæр;

е) микробанкы администраторты номыл депозиттæ, акционерты депозиттæ, кæцытæн ис микро​банкы капиталы 5 проценты кæнæ фылдæр, ацы гоймæгты бинонты уæнгты депозиттæ кæнæ сæ номæй архайæг æртыккаг гоймæгтæ «Гуырдзыстоны национ банкы тыххæй»  Гуырдзыстоны органон закъонæй бæрæггонд, афтæ-ма финансон институты депозиттæ дæр;

ж) бюджетон хæстæ æмæ хæслæвæрдтæ;

з) физикон гоймаджы æндæр раздахæн æхцайы фæрæзтæ;

и) юридикон гоймаджы æндæр фæстæмæздæхгæ æхцайы фæрæзтæ иуылфылдæр 1 000 000 (иу милуан) ларийы кæнæ йæ эквивалент фæсарæйнаг валютæйы;

к) микробанкы тыххæй баззайæг æндæр домæнтæ, ацы пункты «л»–«з» дæлпунктты нысангонд домæнтæй дарддæр;

л) микробанкы кредитон хæстæ микробанкы комкоммæ æмæ æнæкомкоммæ хицæуттæн, ацы пункты «м»–«з» дæлпунктты нысангонд домæнтæй дарддæр;

м) микробанкы субординирон хæс, кæцы нæу цæстдарæн капиталы инструмент;

н) микробанкы хæстæ, кæцыты сфыссын кæнæ цæстдарæн капиталмæ раивын бæрæггонд цæуы бадзырдæй, ацы пункты «o»–«з» дæлпунктты нысангонд домæнтæй дарддæр;

o) микробанкы дыккаградон капиталы инструменттæ;

п) микробанкы уæлæмхас фыццаградон капиталы инструменттæ;

р) микробанкы комкоммæ æмæ æнæкомкоммæ хицæутты тыххæй микробанкы æндæр хæстæ.  
11. Кæд уæвæг фæрæзтæ фаг не сты ацы статьяйы 102 пункты нысангонд домæнтæ æххæстæй иф​тонг кæнынæн, уæд æппæт аккаг домæнтæ æххæстгонд цæуынц æмбæлон рæнхъы алы кредиторы домæны гуырахсты бæрцмæ гæсгæ.

12. Микробанкы кредиторты алы иннæ рæнхъы домæнтæ ифтонггонд цæуынц кредиторты раззаг рæнхъы домæнты ифтонгады фæстæ.

13. Микробанкы æвæрæг æмбæлгæ фæрæзты тыххæй домæны микробанкы ликвидаторы рдыгæй снысангонд æмгъуыдмæ куы нæ бадæтта, уæд ахæм фæрæзтæ æрвыст цæуынц Гуырдзыстоны национ банкы хицауы сбæрæг кæныны нысанæн байгом æнæрдомд фæрæзты хыгъдмæ.

14. Цæмæй микробанкы ликвидацийы процесс рæстæгыл фæуа, уый тыххæй микробанкы ликвида​торæн ис бар, Гуырдзыстоны национ банкимæ бадзырдмæ гæсгæ, микробанкы уæвæг уыцы хыгъдтæ, кæцыты тыххæй дæр пайдагонд æрцыд Гуырдзыстоны закъондæттынадæй нысангонд барадо​н арæнæвæрдтæ кæнæ/та ифтонгады мадзæлттæ, æндæр микробанкмæ кæнæ/та коммерцион банкмæ кæнæ/та Гуырдзыстоны национ банкмæ ахæсса, национ банкы арæзт бадзырдмæ гæсгæ ликвидацигонд микробанкы уæлдæр банысангонд барадон арæнæвæрдты кæнæ/та æдасдзинады мадзæлтты уæвæг фæткмæ гæсгæ.

15. Уыцы активы сисыны цауы, кæцы микробанкы ликвидацийы процессы фæуды тыххæй инди​ви​дуалон административон-барадон акты рауагъды агъоммæ ацы микробанкы актив уыдис, уæд уый автоматонæй нымад цæуы ликвидацигонд микробанкы активыл æмæ уый бардзырды бар Гуырдзыстоны национ банк райсы. Кæд æмæ ликвидацигонд микробанкы ист актив æхцайæ фæрæзтæй у, уæд уый Гуырдзыстоны национ банкы байгом ликвидацигонд микробанкты æнæр​домд суммæты хыгъдмæ хъуамæ æрцæуа æрвыст æмæ Гуырдзыстоны национ банкы снысангонд процедурæмæ гæсгæ, микробанкы ликвидаторы фæстагмæ бавдыст хæстæн снысангонд фæткмæ гæсгæ хъуамæ дихгонд æрцæуа. Микробанкы æнææхцайы материалон активы сисыны цауы, Гуырдзыстоны национ банк уый ссæрибар кæныны тыххæй индивидуалон административон-барадон акт рауадздзæн, кæцыйæ ликвидацигонд микробанкы хæстæ æххæст кæныны тыххæй ист æнææхцайы материалон активы ссæрибар кæныны фæтк сбæлвырд кæндзæн.

16. Микробанкы ликвидацийы процесс фæудыл нымад цæуы, кæд уый тыххæй уæвæг алы домæн æмæ баззайгæ активтæ Гуырдзыстоны закъондæттынадмæ гæсгæ акционертыл æрцыдысты дихгонд.

17. Кæд микробанкæн ис æнæфидгæ хæстæ, æмæ ацы хæсты бамбæрзынæн уымæн нал ис активтæ, уæд йæ ликвидацийы процесс урæд цæуы æмæ Гуырдзыстоны национ банкы рдыгæй сфидаргонд фæткæй байгом уыдзæн банкроты хъуыддаг.

18. Гуырдзыстоны национ банк мыхуыры рауадздзæн индивидуалон административон-барадон акты микробанкы ликвидацийы процессы фæуды тыххæй уынаффæйы райсты фæдыл, кæцы бавдыст цæуы æхсæнадон барады юридикон гоймагмæ – æхсæнадон реестры национ агентадмæ микробанкы ликвидацийы регистрацийы æмæ йæ амалиуæгдарты æмæ æнæамалиуæгон (æнæком​мерцион) юридикон гоймæгты реестрæй сисыны нысанæн.

Гуырдзыстоны 2023 азы 15 декабры закъон №3951 – веб-фарс, 28.12.2023аз.
Статья 40. Бахыгъд æмæ кæронбæттæн бахыгъд  
«Финансон цъындыйы бахыгъды æмæ деривативты тыххæй» Гуырдзыстоны закъоны æмæ фæрсты хсæн арæзт бахыгъды бадзырды бындурыл æххæстгонд бахыгъды кæнæ кæронбæттæн бахыгъды æмæ уый фæстиуæгæн сæххæстгонд операциты дайуаг нæ скæндзысты æртыккаг гоймæгтæ, административон органтæ, регулиргæнæг/цæстдарæн органтæ, микробанкы ликвидатор, æвджид​дар, банкроты уагдæттæг/реабилитацийы уагдæттæг, рæстæгмæ администратор, æнгæс функциты æххæстгæнæг кæцыфæнды æндæр гоймаг.  
Сæр VIII. Ивгæ æмæ хатдзæгон уагæвæрдтæ  
Статья 41. Ивгæ уагæвæрдтæ  
1. 2024 азы 1-аг январмæ кæд микрофинансон организаци бадæтта курдиат микробанкы архайды лицензийы райсыны тыххæй, уæд уымæн микробанкы архайды лицензийы райсынæй иуылæ​рæгмæ 2 азы дæргъы ма хъуамæ уа æвæрд активтæ, ликвидондзинады æххуысæн æнæмæнгхъæугæ Гуырдзыстоны национ банкы монетарон инструментты йеддæмæ. Ацы периоды дæргъы микро​банктæн æвæрд æрцæудзысты æндæр æмæ æндæр индивидуалон ликвидондзинады домæнтæ:

а) уыцы микробанкæн, кæцыйы æвæрд активтæ æмæ капиталы æмвæзад микробанкы архайды лицензийы райсыны рæстæджы фылдæр сты 90 процентæй, нæ уыдзæн депозитты æрбакæныны бар;

б) уыцы микробанкæн, кæцыйы æвæрд активты æмæ æфтиаджы капиталы ахаст микробанкы архайды лицензийы райсыны рæстæджы у 90 процентæй къаддæр, депозитты æрбакæныны бар уыдзæн уыцы уавæрмæ гæсгæ, кæд æмæ æвæрд активты нымæц уыдзæн 50 процентæй къаддæр депозитты æрбакæныны бар райсыны фæстæ иуылæрæгмæ 1 азмæ, фæлæ иуылæрæгмæ 2 азмæ та суыдзæн нуль.

2. 2024 азы 1-аг январмæ микрофинансон организацийы рдыгæй микробанкы архайды лицензийы райсынæн курдиат бадæттыны рæстæджы микробанкы кредитон портфелы æппынкъаддæр 50 проценты хъуамæ уа амалиуæгон нысанæй лæвæрд кредиттæй кæнæ/та уыцы кредиттæйы, кæцыты фидыны равзæрæн дæр у амалиуæгон архайдæй райсгæ æфтиæгтæ, фæлæ микробанкы архайды лицензийы райсынæй иуылæрæгмæ 2 азмæ микробанк хъуамæ ифтонг кæна ацы закъоны 3-аг статьяйы фыццаг æмæ 2-аг пунктты домæнтæ.
3. Гуырдзыстоны национ банк хæсджын у 2023 азы 1-аг июлмæ мыхуыры рауадза ацы закъонæй нысангонд барадон акттæ.

Статья 42. Закъоны архайынад 
1. Ацы закъон, ацы закъоны фыццаг–40-æм статьяты æмæ 41-аг статьяйы фыццаг æмæ 2-аг пунктты йеддæмæ, архайын райдайæд мыхуыры рацыдæй уайтагъд.

2. Ацы закъоны фыццаг–40-æм статьятæ æмæ 41-аг статьяйы фыццаг æмæ 2-аг пункттæ архайын райдайæд 2023 азы 1-аг июлæй.
Гуырдзыстоны президент


Зурабишвили Саломе  
Тбилис,

22 февраль 2023 аз.

